
Монгол Улсын Их Хурлын 2010 оны хаврын ээлжит чуулганы Эдийн засгийн болон Хууль зүйн байнгын хороодын 04 дүгээр сарын 06-ны өдөр (Мягмар гараг)-ийн хамтарсан хуралдаан 10 цаг 05 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ц.Баярсайхан ирц, хэлэлцэх асуудлыг танилцуулж, хуралдааныг даргалав. 


Хамтарсан хуралдаанд Эдийн засгийн байнгын хорооны ирвэл зохих 21    гишүүнээс 17 гишүүн ирж, 80.9 хувь, Хууль зүйн байнгын хорооны ирвэл зохих 20    гишүүнээс 16  гишүүн ирж, 80.0  хувийн ирцтэй байв. Үүнд:


Чөлөөтэй: Д.Одхүү, Л.Болд.


Өвчтэй: Х.Баттулга, С.Баяр.


Тасалсан: Д.Балдан-Очир, Н.Батбаяр, Г.Батхүү, Б.Чойжилсүрэн.


Нэг. Хөрөнгөөр баталгаажсан үнэт цаасны тухай, Иргэний хуульд нэмэлт оруулах тухай, Компанийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Дампуурлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Банк, эрх бүхий этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулиудын төсөл (анхны хэлэлцүүлэг)


Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга Г.Баясгалан, тус яамны Хууль зүйн бодлогын газрын дарга Ц.Цолмон, мэргэжилтэн Ч.Дондогмаа, Санхүүгийн зохицуулах хорооны дарга Д.Баярсайхан, дэд дарга Д.Дүгэржав, Монголбанкны Мөнгөний бодлого, судалгааны газрын захирал Д.Болдбаатар, Зам тээвэр, барилга, хот байгуулалтын яамны Барилга, орон сууц, нийтийн аж ахуйн бодлогын газрын дарга Г.Мягмар, Улсын бүртгэлийн ерөнхий газрын Бүртгэл хяналтын газрын дарга Ж.Майзориг, Монголын ипотекийн корпорацийн хуулийн зөвлөх П.Сугарням, УИХ-ын Тамгын газрын Эрх зүй, хууль тогтоомжийн хэлтсийн зөвлөх С.Энхбаяр, Н.Баярмаа, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи танилцуулгыг ажлын хэсгийн ахлагч, УИХ-ын гишүүн Ж.Энхбаяр танилцуулав.


Танилцуулгатай холбогдуулан УИХ-ын гишүүн Р.Буд, Р.Раш, Б.Батбаяр, Д.Одбаяр, Р.Гончигдорж, Ц.Цэнгэл нарын асуусан асуултад УИХ-ын гишүүн Ж.Энхбяр, ажлын хэсгээс Д.Болдбаатар, Г.Мягмар, Д.Дүгэржав, Д.Баярсайхан нар хариулж, тайлбар хийв.


Хуулийн төслийн анхны хэлэлцүүлэгтэй холбогдуулан УИХ-ын гишүүдээс санал гараагүй болно.


Хөрөнгөөр баталгаажсан үнэт цаасны тухай хуулийн төслийн талаархи ажлын хэсгийн зарчмын зөрүүтэй саналын томъёолол 

1.Төслийн 3 дугаар зүйлийн 3.1 дэх хэсэгт дараахь агуулга бүхий заалт нэмэх:

““Худалдагч” гэж анхны үүрэг гүйцэтгүүлэгчээс шууд буюу шууд бусаар хөрөнгө шилжүүлэн авч, тусгай зориулалтын компанид худалдаж байгаа анхны үүрэг гүйцэтгүүлэгчээс бусад иргэн, хуулийн этгээдийг хэлнэ.” гэсэн саналыг дэмжиж байгаа гишүүд гараа өргөнө үү.


Зөвшөөрсөн

22


Татгалзсан

  5


Бүгд


27


Гишүүдийн олонхийн саналаар дэмжигдлээ.

2.Төслийн “Тусгай зориулалтын компанийн оноосон нэр нь түүний үүсгэн байгуулагчийн болон бусад хуулийн этгээдийн оноосон нэртэй ижил байхыг хориглоно.” гэсэн 12 дугаар зүйлийн 12.7 дахь хэсгийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

26


Татгалзсан

  1


Бүгд


27


Гишүүдийн олонхийн саналаар дэмжигдлээ.

3.Төслийн 12 дугаар зүйлийн 12.9 дэх хэсэгт “санхүүгийн тайланд тавигдах шаардлагыг” гэснийг “санхүүгийн тайланд тавигдах шаардлага болон удирдлага, зохион байгуулалтын бүтэц, түүний эрх хэмжээг тогтоосон журмыг” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

26


Татгалзсан

  1


Бүгд


27


Гишүүдийн олонхийн саналаар дэмжигдлээ.

4.Төслийн 13 дугаар зүйлийн 13.4. дэх хэсгийн эхний өгүүлбэрийг дараахь байдлаар өөрчлөн найруулах:

“13.4. Дараахь тохиолдолд хөрөнгө оруулагч болон тусгай зориулалтын компанитай гэрээ байгуулсан гуравдагч этгээдээс бусад этгээд баталгаат үнэт цаасаар хүлээсэн төлбөрийн үүрэг бүрэн төлөгдөж дуусах хүртэл хугацаанд тусгай зориулалтын компанийн хөрөнгөтэй холбоотой шаардлага гаргах эрхгүй гэсэн саналыг дэмжиж байгаа гишүүд гараа өргөнө үү.

Зөвшөөрсөн

23


Татгалзсан

  3


Бүгд


26


Гишүүдийн олонхийн саналаар дэмжигдлээ.

5.Төслийн 13 дугаар зүйлийн 13.4.1. дэх хэсгийн “худалдсан” гэснийг “ худалдан авсан” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

24


Татгалзсан

  2


Бүгд


26


Гишүүдийн олонхийн саналаар дэмжигдлээ.

6.Төслийн “Энэ хуулийн 13.4-т заасан бусад аливаа этгээд нь баталгаат үнэт цаасаар хүлээсэн төлбөрийн үүрэг бүрэн төлөгдөж дуусах хүртэл тусгай зориулалтын компанийн хөрөнгөтэй холбоотой шаардлага гаргах эрхгүй” гэсэн 13 дугаар зүйлийн 13.5 дахь хэсгийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

25


Татгалзсан

  1


Бүгд


26


Гишүүдийн олонхийн саналаар дэмжигдлээ.

7.Төслийн 18 дугаар зүйлийн 18.3.1 дэх заалтын “хөрөнгө нь” гэсний өмнө “солих нөхцөлтэйгээр хөрөнгө шилжүүлсэн бөгөөд” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

24


Татгалзсан

  2


Бүгд


26


Гишүүдийн олонхийн саналаар дэмжигдлээ.

8.Төслийн 18 дугаар зүйлийн 18.3.3 дахь заалтын “хөрөнгийн багцад байгаа” гэсний өмнө “Үнэт цаасны танилцуулгад заасан бол” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

24


Татгалзсан

  2


Бүгд


26


Гишүүдийн олонхийн саналаар дэмжигдлээ.

9.Төслийн 22 дугаар зүйлийн 22.1.2 дахь заалтын “зээлдүүлэгч эргүүлэн” гэснийг “анхны үүрэг гүйцэтгүүлэгч, худалдагч, үүсгэн байгуулагч буцаан” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

24


Татгалзсан

  2


Бүгд


26


Гишүүдийн олонхийн саналаар дэмжигдлээ.

10.Төслийн 29 дүгээр зүйлийн 29.1 дэх хэсгийн “орон сууцны зээлийн барьцаанаас үүссэн” гэснийг “орон сууцны зээл болон барьцаанаас үүссэн” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

24


Татгалзсан

  2


Бүгд


26


Гишүүдийн олонхийн саналаар дэмжигдлээ.

11.Төслийн 29 дүгээр зүйлийн 29.3 дахь хэсгийн “эд хөрөнгө барьцаалсан зээл нь” гэснийг “эд хөрөнгийн барьцааны эрх нь” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

22


Татгалзсан

  4


Бүгд


26


Гишүүдийн олонхийн саналаар дэмжигдлээ.

Хөрөнгөөр баталгаажсан үнэт цаасны тухай хуулийн төсөлтэй холбогдуулан нэмэлт, өөрчлөлт орж байгаа хуулиудын төслийн талаархи саналын томъёолол

1.Дампуурлын тухай хуульд нэмэлт оруулах тухай хуулийн төслийн 1 дүгээр зүйлийн “хөрөнгө оруулалтын сангаас” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

22


Татгалзсан

  4


Бүгд


26


Гишүүдийн олонхийн саналаар дэмжигдлээ.

2.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн 1 дүгээр зүйлд “15.3.8.хөрөнгө итгэмжлэн удирдах.” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

24


Татгалзсан

  2


Бүгд


26


Гишүүдийн олонхийн саналаар дэмжигдлээ.

3.Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн 1 дүгээр зүйлийн “үнэт цаасны төлбөр” гэсний дараа “болон хүүгийн төлбөр” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

24


Татгалзсан

  2


Бүгд


26


Гишүүдийн олонхийн саналаар дэмжигдлээ.


Дээрх саналтай холбогдуулан УИХ-ын гишүүн Ц.Мөнх-Оргил санал хэлэв.

Хөрөнгөөр баталгаажсан үнэт цаасны тухай хуулийн төслийн талаархи ажлын хэсгийн найруулгын саналууд:

1.Төслийн 9 дүгээр зүйлийн 9.3.2 дахь заалтын “хөрөнгийн зээл үнэлгээний харьцаа нь” гэснийг “зээл - барьцаа хөрөнгийн үнэлгээний харьцаа нь”  гэж өөрчлөх.

2.Төслийн 9 дүгээр зүйлийн 9.3.3 дахь заалтын “ангилалд хамаарсан” гэснийг хасах.

3.Төслийн 12 дугаар зүйлийн 12.8.4 дэх заалтыг дараахь байдлаар өөрчлөн найруулах:

“Тусгай зориулалтын компанийн төлөөлөн удирдах зөвлөлийн гишүүдийн олонхи нь анхны үүрэг гүйцэтгүүлэгч, үүсгэн байгуулагч, худалдагч, тэдгээрийн хувьцаа эзэмшигч, эрх бүхий албан тушаалтан болон тэдгээрийн гэр бүлийн гишүүн байхыг хориглох”

4.Төсөлд дурдагдаж буй “зээлдүүлэгч” гэсэн томъёоллыг “анхны үүрэг гүйцэтгүүлэгч” гэж өөрчлөх.

5.Төслийн “Хөрөнгө оруулагчийн шаардлагыг хөрөнгөтэй холбоотой бүхий л эрхээр хангана.” гэсэн 16 дугаар зүйлийн 16.3 дахь хэсгийг хасах.

6.Төслийн “Зээлдүүлэгч нь хөрөнгийн хувьд анхны үүрэг гүйцэтгүүлэгч байна.” гэсэн 18 дугаар зүйлийн 18.2 дахь хэсгийг хасах.

7.Төслийн 19 дүгээр зүйлийн 19.4 дэх хэсгийн “гүйцэтгэх боломжгүй болсон” гэснийг “зохих ёсоор гүйцэтгээгүй” гэж өөрчлөх.

8.Төслийн 20 дугаар зүйлийн 20.2.4 дэх хэсгийн “хийх” гэснийг “шилжүүлэх” гэж өөрчлөх.

9.Төслийн 21 дүгээр зүйлийн 21.3.5 дахь заалтын “үйлчилгээ үзүүлэгчийн орлогчийг” гэснийг “үйлчилгээ орлон гүйцэтгэгчийг” гэж өөрчлөх.

10.Төслийн 23 дугаар зүйлийн 23.1.3 дахь заалт, 24 дүгээр зүйлийн 24.1.4 дэх заалтын “энэ хуулиар зөвшөөрсөн” гэснийг “энэ хуульд заасан” гэж өөрчлөх.

11.Төслийн 24 дүгээр зүйлийн 24.1 дэх хэсгийг дараахь байдлаар найруулах.

“Барьцаат үнэт цаас нь үнэт цаас гаргагчийн санхүүгийн тайлан, тэнцэлд тусгаарлан бүртгэгдсэн, орон сууцны зээлийн болон энэ хуулиар зөвшөөрсөн бусад үл хөдлөх эд хөрөнгийн барьцаатай холбоотой шаардах эрхээр баталгаажсан, үнэт цаасны танилцуулгад заасан хугацаанд үндсэн төлбөр болон хүүг хөрөнгө оруулагчид төлөх үүргийг гэрчилсэн үнэт цаас байна.”

12.Төслийн 25 дугаар зүйлийн 25.2.1-д заасан “цуврал буюу тогтмол хугацаатай” гэснийг “тогтмол хугацаатай буюу цуврал” гэж өөрчлөх.

13.Төслийн 26 дугаар зүйлийн 26.2 дахь хэсгийн “нягтлан бодох бүртгэлээс” гэснийг “санхүүгийн тайлан, тэнцэлд”  гэж өөрчлөх

14.Төслийн 27 дугаар зүйлийн 27.7.1 дэх хэсгийг дараахь байдлаар өөрчлөн найруулах:

“Үнэт цаасны төлбөрийг төлөөгүй тохиолдолд тусгайлсан багцын бүртгэлд бүртгэгдсэн барьцаа хөрөнгөөс төлбөрөө гаргуулан авах нөхцөлтэйгээр өөрийн гишүүн банкуудад зээл олгох, энэхүү зээлтэй холбоотойгоор энэ хуульд заасан хөрөнгө оруулагчийн бүхий л эрхийг эдлэх”
15.Төслийн 34 дүгээр зүйлийн 34.2 дахь хэсэгт заасан “36.4-т” гэснийг “36.4.3-т” гэж өөрчлөх.

16.Төслийн 37 дугаар зүйлийн 37.6 дахь хэсгийн “уг шийдвэр эцсийн байна” гэснийг хасах.

17.Төслийн 37.7 дахь хэсгийг дараахь байдлаар найруулах:

“Эрх хүлээн авагч нь үйлчилгээнийхээ хөлсийг үнэт цаасыг баталгаажуулж байгаа багцаас олох орлогоос хөрөнгө оруулагчаас тэргүүн ээлжинд авах эрхтэй бөгөөд уг хөлсний хэмжээг банк, санхүүгийн салбарт тогтсон жишигт нийцүүлэн Хороо буюу Монголбанк тогтооно.”

18.Төслийн 37 дугаар зүйлийн 37.9 дэх хэсгийн  “үүсгэхгүй” гэснийг “болохгүй” гэж өөрчлөх.

Хөрөнгөөр баталгаажсан үнэт цаасны тухай хуулийн төсөлтэй холбогдуулан нэмэлт, өөрчлөлт орж байгаа хуулийн төслийн талаархи ажлын хэсгийн найруулгын саналын томьёолол

1.Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “үнэт цаас гаргагчийн үйл ажиллагаа” гэснийг “үнэт цаас гаргах үйл ажиллагаа” гэж өөрчлөх гэсэн саналуудыг дэмжиж байгаа гишүүд гараа өргөнө үү.

Зөвшөөрсөн

21


Татгалзсан

  4


Бүгд


25


Гишүүдийн олонхийн саналаар дэмжигдлээ.


Засгийн газраас 2009 оны 5 сарын 4-ний өдөр Их Хуралд өргөн мэдүүлсэн Банкны тухай хуульд нэмэлт оруулах тухай хуулийн төслийг хууль санаачлагчид буцаах нь зүйтэй гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.

 
Байнгын хорооноос гарах санал, дүгнэлтийг УИХ-ын гишүүн Ж.Энхбаяр УИХ-ын чуулганы нэгдсэн хуралдаанд танилцуулахаар тогтов.


Хамтарсан хуралдаан 11 цаг 20 минутад өндөрлөв 
Тэмдэглэлтэй танилцсан:


ХУУЛЬ ЗҮЙН БАЙНГЫН


ХОРООНЫ ДАРГА Б.БАТ-ЭРДЭНЭ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ Д.ЭНЭБИШ

УИХ-ЫН 2010 ОНЫ ХАВРЫН ЭЭЛЖИТ ЧУУЛГАНЫ ХУУЛЬ ЗҮЙН БОЛОН 

ЭДИЙН ЗАСГИЙН БАЙНГЫН ХОРООДЫН 04 ДҮГЭЭР САРЫН 06-НЫ 

ӨДРИЙН ХАМТАРСАН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 10 цаг 05 минутад эхлэв.


Ц.Баярсайхан: -Өглөөний амгаланг айлтгаж байна. Гишүүдийн ирвэл зохих ирц хүрсэн учраас Эдийн засгийн байнгын хороо, Хууль зүйн байнгын хорооны хамтарсан хуралдааныг эхэлье. 2010 оны 4 сарын 6-ны өдрийн Эдийн засаг, Хууль зүйн байнгын хороодын хамтарсан хуралдааныг нээснийг мэдэгдье.


Хэлэлцэх асуудлыг танилцуулъя. Хөрөнгөөр баталгаажсан үнэт цаасны тухай, Иргэний хуульд нэмэлт, өөрчлөлт оруулах тухай, Компаний хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Банкны хуульд нэмэлт, өөрчлөлт оруулах тухай, Дампуурлын тухай хуульд өөрчлөлт оруулах тухай, Аж ахуйн нэгжийн орлогын албан татварын хууль, Нэмэгдсэн өртгийн албан татваруудын хуульд нэмэлт оруулах тухай хуулийн төслүүдийн анхны хэлэлцүүлгийг явуулна. 


Хоёр Байнгын хорооноос ажлын хэсэг гаргаж ажиллуулсан. Багагүй хугацаанд ажилласан байгаа. Ажлын хэсгийн ахлагч Энхбаяр гишүүн ажлын хэсгээр хэлэлцсэн асуудлаар танилцуулга хийнэ. Энхбаяр гишүүнийг урьж байна.


Ж.Энхбаяр: -Монгол Улсын Их Хурлын хууль болон Эдийн засгийн байнгын хороодын 2009 оны 5 сарын 29-ний 25 тоот тогтоолоор байгуулагдсан Хөрөнгөөр баталгаажсан үнэт цаасны тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслийг УИХ-ын нэгдсэн хуралдаанаар хэлэлцүүлэх бэлтгэл ажлыг хангах, санал дүгнэлтийг боловсруулах үүргийг аваад ажлын хэсгийг ахлаад ажиллалаа.

Энэ хугацаанд ажлын хэсэг бид нийт 6 удаа хуралдаж, Засгийн газар өргөн мэдүүлсэн төслийн зүйл, заалт нэг бүрийг нягтлан үзэж, ажилласан болно. Энэ хугацаанд мэргэжлийн байгууллагууд, мэргэжилтнүүдээс санал авах, гадаадын зөвлөхүүдтэй санал солилцох ажлын хүрээнд Монголын Ипотекийн корпорацитай хамтран уулзалт семинаруудыг зохион байгуулсан нь үр дүнтэй арга хэмжээ болсон. Төслийн хүрээнд энэ харилцаанд оролцогч төрийн бөгөөд хувийн хэвшлийн бүхий л байгууллагуудтай уулзалдаж, тэдний албан ёсны саналыг өргөн барьсан төсөлтэй харьцуулан санал, дүгнэлтүүдийг үндсэнд нь авч, нягталсан болно.

Ингээд Хөрөнгөөр баталгаажсан үнэт цаасны тухай хуулийн төсөл дээр  найруулгын шинжтэй болон зарчмын зөрүүтэй цөөхөн саналыг томъёолоод Их Хурлын гишүүдэд тараасан. 

Эцэст нь хэлэхэд энэ хууль гарснаар Монгол Улсад өнөөдрийн яг монголын эдийн засагт тулгараад байгаа банк, санхүүгийн хүндрэл, орон сууцжуулах бодлого, монголын аж ахуйн нэгжүүдийг хөрөнгийн зах зээлд гаргах бүх хууль, эрх зүйн зохицуулалт үндсэндээ бүрэн төгс болж дуусч байгаа юм. Урд нь гарсан Үнэт цаасны тухай хууль дээр нэмэгдээд, бид өнгөрсөн намрын чуулганаар Барьцааны тухай хуулийг батлуулж чадсан. Барьцааны тухай хуулийн үргэлж буюу энэ Хөрөнгөөр баталгаажсан, тэр барьцаагаар баталгаажсан үнэт цаасыг хоёр дахь зах зээлд гаргах, ингэснээр монголын банк, санхүүгийн салбарт эх үүсвэрийг олж ирэх, ашиглагдахгүй байгаа нөөцийг дахин бодит секторт оруулах бололцоо бүрдэж байгаа ийм л хууль юм.

Ц.Баярсайхан: -Баярлалаа. Тэгэхээр энэ Хөрөнгөөр баталгаажсан үнэт цаасны тухай хуулийг Засгийн газраас өргөн мэдүүлсэн. Энэ хуультай холбоотой нэлээн олон хуулиудын өөрчлөлтүүд байгаа. Энэ хуулиудаас бас зарим тухайлбал, Аж ахуйн нэгжийн орлогын албан татварын хууль, Нэмэгдсэн өртгийн албан татварын хууль дээр хоёр Байнгын хороо дүгнэлт гаргаж, Төсвийн байнгын хороонд өгнө. Ингээд гишүүд ажлын хэсгээс болон хууль санаачлагчаас асуух асуултаа асууна. 

Би ажлын хэсгээс оролцож байгаа хүмүүсийг танилцуулъя. Баясгалан Хууль зүй, дотоод хэргийн яамны Төрийн нарийн бичгийн дарга, Цолмон Хууль зүй, дотоод хэргийн яамны Хууль зүйн бодлогын газрын дарга, Баярсайхан Санхүүгийн зохицуулах хорооны дарга, Дүгэржав Санхүүгийн зохицуулах хорооны дэд дарга, Болдбаатар Монголбанкны мөнгөний бодлого, судалгааны газрын захирал, Мягмар Зам тээвэр, барилга, хот байгуулалтын яамны Барилга орон сууц, нийтийн аж ахуйн бодлогын газрын дарга, Майзориг Улсын бүртгэлийн ерөнхий газрын Бүртгэл хяналтын газрын дарга, Дондогмаа Хууль зүй, дотоод хэргийн яамны Хууль зүйн бодлогын газрын мэргэжилтэн, Сугарням Монголын ипотекийн корпорацийн хуулийн зөвлөх ийм улсууд оролцож байна.

Асуулт асуух гишүүд нэрээ өгье. Буд, Раш, Одбаяр, Батбаяр, 5 гишүүн нэрээ өгч байна. Буд гишүүн асууя.

Р.Буд: -Баярлалаа. Надад ганц асуулт байна. Энэ хөдөө аж ахуйн газартай холбогдсон асуудлыг ер нь яаж зохицуулж байгаа вэ? Хөдөө аж ахуйн салбарт ухаандаа малчид одоо малнаас нь өөр барьцаалах юм бол ганц нэгэн хашаа хороо, худаг ийм зүйлүүд байж болох юм. Тийм учраас тэр хөдөө аж ахуйн эзэмшил газрыг барьцаалах, ялангуяа худаг усыг барьцаалах ийм боломж бий юу? Энэ асуудлыг хэрхэн, яаж тусгасан бэ гэсэн ийм зүйлийг асууя гэж бодсон юм.

Ц.Баярсайхан: -Энхбаяр гишүүн.

Ж.Энхбаяр: -Энэ дээр хөдөө аж ахуйн эдэлбэр газар болон газар тариалантай, газартай холбоотой ямар нэгэн харьцааг зохицуулж байгаа юм байхгүй. Зөвхөн яг санхүүгийн төрөлжсөн байгууллагууд буюу банк, банк бус санхүүгийн байгууллага, орон сууцны санхүүжилтийн корпораци болон санхүүгийн тусгай эрх бүхий байгууллагууд өөрийн гаргасан зээл буюу хөрөнгө оруулалттай дахин тэр гаргасан активаа баталгаажуулан хоёр дахь зах зээл, дээрээс ахин эх үүсвэр татах зорилгоор л гаргаж байгаа ийм хуулийн зохицуулалт. Зөвхөн тусгай эрх бүхий зориулалтын аж ахуйн нэгжүүдийн үйл ажиллагааг зохицуулна гэсэн үг.

Ц.Баярсайхан: -Раш гишүүн.

Р.Раш: -Тэгэхээр энэ хуулийн төсөл УИХ-д нэлээн дээр үед орж ирсэн. Одоогоос бараг жилийн өмнө. Тэгээд энэ танилцуулгад бичсэнээс үзэхэд иймэрхүү маягийн хөрөнгөөр баталгаажсан үнэт цаас гаргах, орон сууцан дээр гаргаж ингэж ажилладаг практик АНУ, Англи, Герман гээд бичсэн байна л даа. Тэгэхээр АНУ-аас одоо өнөөдөр дэлхий нийтийг хамраад, мөн нэг арай гайгүй, гэхдээ сүүдэр нь туссан хэвээрээ байгаа хямрал чинь бидний ойлгосноор, тухайлбал миний анх Америкийн тэр орон сууцны компаниудын үйл ажиллагаатай тэр зээлтэй холбоотой ийм л юмнаас үүдэлтэй тэгээд дэлхий нийтийг хамарсан түймэр болж  ингэж явсан шүү дээ. Тэгтэл нөгөө сайн сайхан байсан үед нь бид нар тэрийг судалчихаад тэгээд юу болоод байгаа билээ гэдгийг эргэж харсан юм энэ жилийн хугацаанд хэр зэрэг байна вэ? 

Сая зүгээр яахав ажлын хэсгийн ахлагчийн танилцуулгыг сонслоо. Нэлээн л хувь хувьсгалын компаниудтай, мэргэжлийн хүмүүстэй хамтарч ингэж ажиллаж байгаа юм байна, би ойлгож байна. Тэгэхдээ яг энэ чинь ухаан нь одоо тэр цаана нь нөгөө болохгүй болсон юмыг бид нар эргүүлээд хууль гаргаад явчихаж байгаа юм биш байгаа даа гэсэн болгоомжлол маягтай ч юм уу юу юм. Энэ талаас нь ер нь хэр зэрэг анхаарав? Энэ талаас нь. 2009 оны 5 дугаар сар гэдэг бол хямрал ид буцалж байсан тийм үе. 

Ц.Баярсайхан: -Энхбаяр гишүүн. Дээр нь Хууль зүйн яамнаас нэмж хариулж болно.

Ж.Энхбаяр: -Ажлын хэсгийн бидний анхаарч байсан гол чиглэл ердөө л энэ. Энэ хуулийн түүхээ яривал өөрөө бараг өргөн бариад гурав, дөрвөн жил болчихсон, хэлэлцэж чадаагүй ингээд явж байсан юм билээ. Тэгээд Засгийн газраас орж ирсэн төсөл, энэ дотроо 2 үндсэн хууль орж ирсэн. Эхний хуулийг нь бид нар намрын чуулганаар баталж чадсан, Барьцааны тухай хууль гэж. Барьцааны тухай хууль буюу одоо нэг талаас зээл олгогч, зээл авагч хоёрын хоорондын харилцаан дээр хэрвээ тэр шүүхийн бус журмаар асуудлыг түргэн хурдан шийдвэрлэх тэр харьцаа маань өөрөө нэг хүн зээл олгочиход зээлээ буцааж олгох үйл ажиллагаа нь бараг жилээс доошгүй хугацаа зарцуулдаг ийм байсан бол тэрийг хялбарчлаад нэг үе шатыг нь шийдчихсэн. 

Хоёр дахь шат нь болохоор одоо тэр баталгаажсан зээлээ барьцаалаад үнэт цаас гаргаж, дахин эх үүсвэр авах ёстой. Ингээд хоёр салгаж энэ хуулиа оруулж ирж байгаа. Тэгээд хуулиа хоёр салгадгийн учир нь ердөө л энэ хямралтай холбоотой, хямралын үр дүн юу болов, сургамж юу болов гэдэг дээр бид яг энэ Монголд үйл ажиллагаа явуулж байгаа мэргэжлийн байгууллагууд, ялангуяа олон улсын зөвлөх байгууллагуудтай нэлээд хамтарч ажилласан. Энэ ажлын хүрээнд олон улсын туршлагуудыг авсан. Яагаад Америкийн гол орон сууцны зах зээл хямралд орчихов, яагаад ингээд хяналтгүй, зохицуулалтгүй хөөсрөлт явчихав, тэр хөөсрөлтөөр хянах тавих ёстой төрийн байгууллагууд болон тэр банкны бодлого нь хаанаа алдагдав гэдэг дээр бид нар нэлээн ажилласан. 

Тийм болохоор энэ хуулийн гаргасан гол хязгаарлалтууд тэр үнэт цаас гаргаж байгаа байгууллага өөрөө хариуцлагаа хүлээх баталгаа гаргах, тэр гаргасан үнэт цаас дээр нь одоо энэ хэдэн горимын саналууд байгаа л даа. Санал хураах юм болгон дээр нь бид хяналтын процедурыг нэлээн хийсэн. Бид пүл гээд тэр том намаг руу үсрээд орохыг хүсээгүй. Аажим аажмаар, одоо шууд хэтэрхий чөлөөт зохицуулалтгүйгээр, чөлөөт америк өрнийн загвараар биш зохицуулалтыг нэлээн чангалсан маягаар, туршилтын маягаар нэвтрүүлэх маягаар явж байгаа. Ямар ч байсан энэ үйл ажиллагаа эхлэх нь зүйтэй, зайлшгүй байна. 

Өнөөдөр Монголын банкны салбарт гээд бодоход бараг 500, 600-гаад тэрбум төгрөгний зээл гарчихсан, тэр зээлийг дахин эргэлтэнд оруулах, дээрээс нь бодит эдийн засагт маань мөнгө дутагдаж байгаа, мөнгөний үнэ өндөр байгаа, эх үүсвэрийн нөгөө хүүний өртөг их өндөр байгаа, бодитой үйлдвэрлэл хөгжөөд буюу орон сууц барих үйл ажиллагаа ерөөсөө энэ санхүүжилтээс болоод гацаад байгаа. Энийг хөнгөлөх  үүднээс дээрээс нь хоёр дахь зах зээлээс эх үүсвэр гаргах үүднээс л энийг ингээд нэлээн таны тэр болгоомжлолуудыг бид нар их сайн хийж өгсөн, одоо  бүгдээрээ сайн уншаад явбал ялангуяа Санхүүгийн зохицуулах хороон дээр нэг том хяналтууд явагдана. Монголбанкин дээр хоёр дахь том хяналт явагдана. Дээрээс нь дотоодын үнэлгээний байгууллагууд дээр гурав дахь хяналтууд явагдана. Хамгийн эцэст нь энэ үнэт цаас гаргаж байгаа компани өөрөө эрсдлээ 100 хувь баталгаа гаргаж байгаа юм. Тэр баталгаа нь тэр барьцаа хөрөнгөөр нь баталгаажина гэж байгаа юм.

Энэ дээр бид нар эхний хууль дээр нь барьцаалбар гээд нэр томъёо хийсэн. Тэр барьцааны хуулиа Монголбанкны хуультайгаа уялдуулж өгсөн. Ингээд Монголбанкны хууль, энэ Барьцааны хууль, Хөрөнгөөр баталгаажсан үнэт цаасны тухай хууль гээд үндсэндээ ингээд бие биенээ гуялсан, нөхсөн гээд хяналтын юмыг нь сайн уяад ингээд явчихсан. Тэгээд хамгийн сүүлд нь орж ирж байгаа нь энэ. Энэ хугацаанд чинь Монголбанкныхаа хуулиа гаргачихсан, тэгээд дараагийн салбар нь ороод явж байгаа нь энэ л дээ.

Ц.Баярсайхан: -Раш.

Р.Раш: -Тэр үнэт цаас гаргаж байгаа компани чинь одоо энэ дээр бичсэнээр тусгай зориулалтын компани гэж нэг юм гарч ирэх нь ээ дээ. Тэр үү?

Ж.Энхбаяр: -Тийм. Үнэт цаас гаргагч гэдэг маань банк. Банк бус санхүүгийн байгууллага.

Р.Раш: -Сая өөрөө компани гэж ярив уу?

Ж.Энхбаяр: -Орон сууцны корпораци гэж байгаа. Байгууллагууд, орон сууцны одоо юу. 

Р.Раш: -Одоо манай энэ байгаа юу?

Ж.Энхбаяр: -Энэ ч байж болно, бас өөр ч байж болно. Гэхдээ эд нар үйл ажиллагаагаа буюу үнэт цаас гаргахдаа тусгай зориулалтын компани гэж гаргана. Тусгай зориулалтын компани.

Р.Раш: -Энэ тусгай зориулалтын компани чинь энэ үнэт цаасны гаргаж байгаа тэр этгээд биш үү?

Ж.Энхбаяр: -Тэр эзний, эзэн маань өөрөө банк. Жишээлбэл, Төрийн банк олгосон зээлээ одоо нэг 100 тэрбум төгрөгний зээл олгочихсон байна шүү дээ. Энэ зээл нь ингээд байж байна. Төлөгдөх хугацаа нь болоогүй. Тэгэнгүүт энийгээ баталгаатай бид нар авлага энэ байна гээд энэ 100 тэрбумынхаа зээлийг багцлаад хувьцаа болгоод, ахин хоёр дахь зах зээл дээрээс дахиад нэг 100 тэрбумыг татаад авах бололцоо байгаа. Тэрийг зохицуулахын тулд Төрийн банк нь өөрөө дэргэдээ охин компани байгуулж байгаа. Тэр Төрийн банкны дэргэд байгуулж байгаа охин компанийг л ТЗК гээд байгаа юм. Тусгай зориулалтын компани. Тусгай зориулалтын компани тухайн үнэт цаас гаргаж байгаа хугацаанд л ажиллана.

Ц.Баярсайхан: -Хуулийн төсөл бол бас Их Хурал дээр хоёр, гурван жил болоогүй ээ. 2009 оны 5 сарын 4-нд өргөн баригдаад, 2009 оны 5 сарын 12-нд Байнгын хороогоор анхны хэлэлцэх эсэх асуудлыг шийдсэн байгаа шүү. Биш биш, сая хариултан дээр тэгж гарсан. Батжаргалын Батбаяр асууя.

Б.Батбаяр: -Би энэ танилцуулгыг ч бас харлаа ер нь. Тэгээд сая Энхбаяр гишүүний танилцуулж байгаагаас харахад энэ чинь одоо хөрөнгө баталгаажуулах үнэт цаас гаргана гэж яриад байна шүү дээ. Нөгөө нэг барьцаанд тавьсан юмаа барьцаалаад үнэт цаас гаргасан хүний юмыг тэгж болох уу? Жишээлэх юм бол одоо би нэг байшин авахын тулд, нөгөө нөхөр зээл авахын тулд юмаа барьцаалчихдаг, нөгөө нөхөр чинь миний байшингийн барьцаалсан юмыг үнэт цаас гаргаад зараад байж болох уу гэдэг асуудал байгаа юм. Би дутуу ойлгосон байж магадгүй уучлаарай нэгд.

Хоёрдугаарт, эзэн зөвшөөрөх юм бол хамаа алга л даа. Зөвшөөрөлгүйгээр тиймээ. Хоёрдугаарт, юу вэ гэхээр зэрэг Орон сууцны ипотек компаний улсуудаас асуумаар байна. Орон сууц хөтөлбөр гээд мөн олон жил ярилаа даа. 40 мянга, 100 мянга гээд нэг сайхан сайхан том том тоонууд хэлээд ингээд л яваад байгаа. Одоо яг энэ хөтөлбөрөөр чинь барьсан орон сууц ер нь хэд байнаа та нарын? Бараг 10-аад жил боллоо шүү дээ орон сууц хөтөлбөр. Энэ хөтөлбөрийн чинь дагуу барьсан орон сууц. Энд чинь ямар улсууд орсон юм бэ ер нь. Одоо хэдэн хүн ороод байгаа юм, одоо яг тэгээд орон сууцны тэр гачигдалтай байгаа, орон сууц байхгүй байгаа, орон сууц авах чадваргүй байгаа энэ улсууд ер нь хэд байгаа юм энэ дотор чинь? Ийм нэг асуудал байна.

Одоо жишээлбэл, тухайлах юм бол өнөөдөр яг чин үнэнээ хэлэхэд юун орон сууц, тэр өндөр үнэтэй орон сууц худалдаж авах нь битгий хэл маргаашийнхаа хоолыг яая гэж байгаа улс зөндөө байна шүү дээ. Уг нь энэ хөтөлбөр чинь яг тэр улсуудад зориулсан тэр улсуудыг орон сууцтай болгох ийм л хөтөлбөр гэж би ойлгоод байгаа шүү дээ. Гэтэл арай өөр тийшээ яваад байна уу гэж би бодоод байгаа юм. Одоо  байдал ямар байна, энэ талаар ийм 2 асуулт байна. Баярлалаа.

Ц.Баярсайхан: -Энхбаяр гишүүн. Дараа нь нэмээд Барилга, хот байгуулалтын яам.

Ж.Энхбаяр: -Сүүлээс нь эхэлье. Энэ орон сууцжуулах хөтөлбөртэй хамаагүй. Өнөөдөр манайд орон сууцжуулах хөтөлбөр явах гээд байдаг, орон сууцны шаардлага хэрэгтэй байдаг. Яг Монголын бодит тулгарсан нөхцөл манай банк, санхүүгийн салбарт хямд эх үүсвэр байхгүй. Та сая асуусан. Би сүүлээс нь хариулах гэж байна. Тэгэхээр манайд энэ орон сууцны хөтөлбөр хичнээн орон сууц хүн хангагдсан асуудал энэ хуулийн ажлын хэсэгт яригдахгүй. Энэ манай ажил бишээ. Тэгээд хүний юмыг тавиад дахиад барьцаа авч болох уу гэж байгаа юм. Энэ нэг талаасаа мөнгө. Та банкны эзэн, бололгүй яахав. Ерөөсөө л босохын тулд л энэ хуулийг хийж байгаа юм. 

Ц.Баярсайхан: -Ажлын хэсгээс.

Д.Болдбаатар: -Монголбанкнаас. Хүний юмыг барьцаалж болох уу гэдэг энэ асуулт бол анх орон сууц авсан хүн орон сууцаа барьцаалаад зээл авахдаа барьцаалбар гаргаад, өөрөөр хэлбэл миний орон сууцны тодорхой хэсэг бол энэ зээл төлөгчийн өмч шүү гэдгийг нотолсон байж байгаа. Тэгэхээр тэр зээлдүүлэгчийнхээ өмчийг зээлүүлэгч нь өөрөө цааш нь хөрөнгө оруулагч руу дамжуулж ингэж гаргаж байгаа бол үнэт цаасжуулах процессын жинхэнэ мөн чанар. Тэгэхээр хэдийгээр өөрөө дотор нь амьдарч байгаа боловч зээлээ төлж дуусаагүй тохиолдолд тэр бол өөрийн чинь өмч болоогүй байгаа учраас тэр өмчлөгч нь өөрөө давхар цаашаа барьцаалж байгаа учраас болно.

Б.Батбаяр: -Тэгэхээр ийм байгаа юм. Би энийг болох, болохгүйг шийддэг ч хүн биш. Гэхдээ энэ мэдэж байгаа улсууд мэдэж байгаа байх. Би нэг л юмнаас айж байна. Наадах чинь байна шүү дээ та нар минь сайн л хийгээрэй гэж хэлмээр байна. Наадахыг чинь миний юмыг барьцаалаад алга болчихлоо, нөгөөдөх нь дампуурчихлаа гээд бас нөгөө том жагсаал болж, төр тэрийг нь төлөх бас нэг тийм юм болох вий л гэж би эмзэглэж, болгоомжилж байгаа юм шүү.

Ц.Баярсайхан: -Одбаяр гишүүн асууя.

Д.Одбаяр: -Энэ харилцаа нь өөрөө их түвэгтэй, их нарийн шүү дээ. Бид нар айхтар тодорхой туршлага байхгүй. Тэгээд энэ санхүүгийн хямрал гэдэг юм шалтгаан нь нэг иймэрхүү зүйл болчихлоо. Одоо дараа дараагийн юмнаас урьдчилан сэргийлэхийн тулд нэг иймэрхүү хуулиуд гаргахгүй бол болохгүй гээд Ипотекийн хууль гээд ингээд баталчихсан. Тэгээд дагаад энийг гаргах гэж байгаа юм. Цаг хугацаа нэлээн бас явчихсан. Тэгээд хуулийн өмнө нөгөө Барьцааны тухай хууль, Ипотекийн тухай хуулиа ч гэсэн бас эргэж харах зүйлүүд одоо амьдрал дээр гараад ирж байгаа байхгүй юу. Одоо тэр хуулиа их яаравчлан энэ бүх юм болохоо болилоо гээд баталчихсан, одоо хэрэглэх гээд юм уу, хэрэглэж байгаа байдлыг нь харахаар дотор нь зарчмын бас асуудлууд байна лээ.

Тэгэхээр энэнтэйгээ уялдаад энэ нь ингээд гарах юмаа гээд ингээд бодохоор хэр бэлтгэл хангагдсан юм бол оо? Би хоёр, гуравхан жаахан асуулт асууя. Эхний л хуудаснаас асуух гэж байна л даа. Энэ хууль болгонд байдаг. Энийг нэг тодорхой хариулж өгөөч. Нэгдүгээрт, хэрвээ Монгол Улсын олон улсын гэрээнд энэ хуульд зааснаас өөрөөр заасан бол Олон улсын гэрээний заалтыг дагаж мөрдөнө гэж байгаа юм. Энэнтэй холбоотой ямар Олон улсын гэрээнд Монгол Улс нэгдэн орчихоод, Олон улсын гэрээний ямар заалттай нь хэрвээ энэ хуулийг хэрэгжүүлээд эхэлбэл энэ хуулийн заалт зөрчилдөх гээд байна? Энэ яахав хуулинд байдаг ерөнхий зарчим гэж хариулж магадгүй, тэгэхдээ яг амьдрал дээр ийм ямар зүйл одоо гарч магадгүй байна энэ хуулийн хүрээнд нэгдүгээрт?

Хоёрдугаарт, хуулийн зорилт гэж нэг харилцааг зохицуулахад оршино гээд 2.3 дээр мөн ялгаа байхгүй Хөрөнгөөр баталгаажсан үнэт цаас гаргагчийг татан буулгахтай холбогдсон харилцааг энэ хуулиар зохицуулна гээд зохицуулах зүйлийг нь 2 хуваагаад ингээд тавьчихсан байгаа юм. 2.3 дугаар зүйлийг салгаж тусад нь зохицуулах нэгдүгээр зүйл, хуулийн зорилтоос салгаж ингэж зааж авч үзсэний шалтгаан юу байна вэ?

Гуравдугаарт, сая Батбаяр гишүүний асуултанд хариулсан тэр хариулт хуульд хаана байна? Тэрийг нэг хэлж өгөөч? Саяын хариулт одоо энэ хуулин дотор тэнд байгаа юмаа гэж аль эсвэл дүрэм журам байгаа юм уу? Ийм нэг 3 асуултанд хариулт авах гэсэн юм.

Ж.Энхбаяр: -Манай ажлын хэсгийнхэн нэмэлт өгөөрэй. Ингэж хэлэх гэсэн юм тэр. Бид тэр нэгэн шинэ харилцаан дээр.

Д.Одбаяр: -Тэгээд энэ хариултуудаа маш ойлгомжтой хариулахгүй бол хариултууд чинь ойлгомжгүй байна шүү. Хариулахын тулд ингээд ярих гээд байх ерөөсөө. Гишүүдэд ойлгомжтой ойлголт өгөхгүй бол болохгүй.

Ц.Баярсайхан: -Энхбаяр гишүүн, дараа нь Ипотекийн хуультай холбоотой юу гарлаа шүү дээ. Тэрэн дээр Баясгалан. Түрүүн Батбаяр гишүүний нэг асуулт дутуу байна. Тодорхой хариулаарай.

Ж.Энхбаяр: -Батбаяр гишүүний хариулт тэр миний хөрөнгийг тавиад хөрөнгө босгож болдог нь зөв үү гэдэг нь, миний хөрөнгийг өөр буруу тийшээ ашиглагдаад алга болчих уу гэж байна шүү дээ болгоомжлол, тийм зүйл байхгүй. Энийг тэр таны яг хөрөнгөөр гэсэн утгаар нь, таны тэр байшин гэдэг утгаар нь цаашаа барьцаанд явж байгаа юм биш. Таны хөрөнгөөр хувирсан тэр хөрөнгийн хэмжээ нь өөрөө үнэт цаас болоод л хоёр дахь зах зээлд гараад явж байна. Тэр банк өнөөдөр Монгол Улсын банкууд маань дүрмийн сан бага, татан төвлөрүүлэх хөрөнгө хязгаартай, өгсөн зээл өгчихсөн байдаг. Хангалттай барьцаатай, найдлагатай хөрөнгө байдаг. Ингээд л хүлээгээд сууж байдаг, зээлээ хэзээ төлөхийг хүлээгээд сууж байдаг. Бодит эдийн засаг маань мөнгө шаардаад байдаг. Энэ ерөөсөө эдийн засгийн үр өгөөж гэдэг маань энэ эргэлдэж байгаа мөнгийг л олон дахин эргүүлэх тусам л эдийн засаг өсдөг, босдог. 

Тэрийг л хөшүүрэгдэх үүднээс тэр өгчихсөн, нэгэнт гарчихсан мөнгийг ахиад л хоёр дахь удаа эргэлтэнд оруулахын үүднээс л энийг дэмжиж өгч байгаа юм. Хамгийн гол таны санаа зовж байгаа юм тэр нь алга болчихгүй, найдваргүй болгохгүй гэдэг дээр л төрийн байгууллагууд, Монголбанк, Санхүүгийн зохицуулах хорооны хяналтууд өөрөө их сайн нэлээн үүрэгжиж орж байгаа юм. Манайхны гол энэ өрнийн тэр Америкийн албанаас ялгаатай байгаа нь төрийн зохицуулалтуудыг нэлээн сайн хийгээд өгч байгаа юм. Нэлээн сайн оруулж өгч байгаа юм. 

Өнөөдөр бид яг арилжааны банкин дээр суурилсан эдийн засагтай. Арилжааны банк эдийн засагт мөнгө өгвөл өгнө, өнөөдөр өндөр хүүтэй, гэтэл энийг, энэ хуулийг нээснээр өгөх Хөрөнгийн бирж идэвхжинэ, үнэт цаасны хоёр дахь зах зээл бий болно, ингээд хувийн хэвшил, аж ахуйн нэгж маань ганц Арилжааны банкнаас хараат бус байхаа болоод хоёр дахь, гурав дахь эх үүсвэр татах бололцоотой болно. Улмаар байгаа хөрөнгөө барьцаалаад, олон улсын зах зээлд гарах бололцоо бүрдэх ийм л хууль даа. Бидний хийж чадаагүй энэ өнгөрсөн хугацаанд орхичихсон байсан эдийн засгийн тулгуур хуулиудын нэг нь ердөө энэ зайлшгүй, үгүйлэгдээд байсан хууль маань энэ. Бидний нөгөө Арилжааны банкинд уясан энэ явцгүй байдлыг л одоо өөр түвшинд шилжүүлж байгаа хууль л даа. Тэгээд Одбаяр гишүүний.

Б.Батбаяр: -Баярсайхан даргаа, би нэг юм хэлээдэхье. Би чинь 2 асуулт асуусан. Нэгдэх нь энэ, саяны чиний хариулдаг. Тэгэхдээ би бол, тийм орон сууцны асуудал байгаа. Тэрэн дээр ерөөсөө хариулт аваагүй байгаа. 

Ц.Баярсайхан: -Одоо хариулт өгөгдөнө, хүлээж бай.

Б.Батбаяр: -Орон сууц хөтөлбөр гэдэг асуудлыг би.

Ж.Энхбаяр: -Тэр манай асуудал биш байхгүй юу Батбаяр даргаа. Бид нарт хамаагүй, … хамаагүй, орон сууцны корпораци энд байхгүй. 

Б.Батбаяр: -Тэгэхээр Энхбаяраа би тэрийг ойлгож байна. Энхбаяр гишүүн ээ. Тэгэхээр ийм байгаа юм. Би бол тэрийг үгүйсгээгүй шүү дээ. Гэхдээ нэг юм хэлмээр байна. Юу вэ гэхээр зэрэг тэр банк чинь дампуурчихвал хэн хариуцлага хүлээх вэ? Хүний баахан юмыг нөгөө мөнгөө ч босгосон юм байдаггүй, алдчихдаг, ингэх юм бол төр дахиад нөгөө нэг барьцаалсан улсуудад мөнгө төлөх хэрэг гарна шүү дээ нөгөөдүүл чинь гудамжинд жагсаад, миний мөнгийг өг гэдэг, нөгөө банк дампуурчихсан өгөх хүн байдаггүй, ингээд ийм асуудал болох вий, урд нь болж байсан энэ асуудлаа сэрэмжлээрэй. Энийг сайн бодолцоорой гэдэг үүднээс би асуусан юм. 

Тэгэхээр би Орон сууц корпорациас асуусан асуулт бол их чухал. Би одоо дахиад асууя. Энд яагаад хариулахгүй байгаа юм бэ би мэдэхгүй байна. Тэгэхээр юу вэ гэхээр зэрэг ерөөсөө энэ ядуу, маргаашийн хоолны мөнгөөр орон сууц худалдаж авах юм бэ гэвэл хоолны мөнгөө яая гэж байгаа улсууд танайд… хэд нь хамрагдаад, хэд нь … вэ гэдэг шүү дээ. Хамгийн гол асуудал бол тэр л байгаа юм.

Ц.Баярсайхан: -Батбаяр гишүүн ээ, та хуулийнхаа юмыг их сайн үзээрэй. Дараа нь хариулна. 

Б.Батбаяр: -Тийм, тэрэн дээр би хариулт авах гээд л асуугаад байгаа юм.

Ц.Баярсайхан: -Одбаяр гишүүний асуултанд тодорхой хариулчих.

Ж.Энхбаяр: -Батбаяр гишүүн ээ, 

Ц.Баярсайхан: -Энхбаяр аа, чи хариулчихсан. Одоо Одбаяр гишүүний асуултанд хариул. Дараа нь тэр Батбаяр гишүүний асуултанд Мягмар хариул.

Ж.Энхбаяр: -Орон сууцны корпораци хариулаад орон сууцных нь юмыг өгчих тэгэх үү. 

Г.Мягмар: -2004-2008 оны Засгийн газрын үйл ажиллагааны хөтөлбөрт 40 мянган айлын орон сууц хөтөлбөр хэрэгжүүлэхээр тусгагдсаны дагуу 40 мянган айлын орон сууц хөтөлбөрийг 2005 оны хагас жилээс 2009 оны төгсгөлийг хүртэл хэрэгжүүлсэн. 40 мянган орон сууц хөтөлбөрийн хэрэгжилтийг өнгөрсөн оны 12 сард Засгийн газрын хуралдаанаар хэрэгжилтийг нь авч хэлэлцсэн. 40 мянган айлын орон сууц хөтөлбөр бол зөвхөн орон сууц барихаас гадна ер нь цаашдаа монголын орон сууцны зах зээл дээр санхүүжилтийн тогтвортой тогтолцоог бий болгох, орон сууцны дэд бүтцийг бий болгох, орон сууцыг хот суурин газрын ирээдүй хөгжлийн ерөнхий төлөвлөгөөтэй уялдуулж төлөвлөх, барилгын мэргэжлийн ажилд бэлтгэх гэх мэтчилэнгийн өөрөө ийм цогц 5 зорилттой ийм хөтөлбөр байсан. 

Тэгээд энэ хөтөлбөрийн хүрээнд товчхон хариулахад, өнгөрсөн онд дүгнэхэд нийтдээ энэ хөтөлбөр хэрэгжүүлсэн хугацаанд нийтдээ 37500 айлын орон сууцны барилга баригдсан байсан. Энэ дээр мониторинг шинжилгээ хийж үзээд хувийн ийм орон сууц маягаар баригдсан 10-аад мянган айлын орон сууцыг хасаад, нийтдээ 27500 айлын орон сууцны барилга энэ 40 мянган орон сууц хөтөлбөрийн хүрээнд баригдсан. Энэ орон сууцны хөтөлбөр бол угаасаа хөрөнгө оруулалтын эх үүсвэр нь яг арилжааны банкны эх үүсвэрээр санхүүжигдэж, хэрэгжиж байсан учраас яг одоо тэр хүсч байсан хэмжээнд бага, дунд орлоготой иргэдийн хамрах хамралт бол харьцангуй их бага байсан. Яагаад вэ гэхээр энд бүгд Арилжааны банкны эх үүсвэрээр баригдсан, яг одоо зах зээлийн зарчмаар энэ борлуулах үйл ажиллагаа явагдсан. 

Бага, дунд орлоготой иргэдийн орон сууцны хангамж, төрийн албан хаагчдын орон сууцны хангамжид зориулаад Засгийн газраас 60 тэрбум төгрөгний бонд гаргаад, энэ бондын 32 тэрбум нь арилжаалагдсан өнгөрсөн хугацаанд. Энэ арилжаалагдсан бондын эх үүсвэрээр 21 аймаг, Улаанбаатар хотод харьцангуй хямд өртөгтэй орон сууц барихаар газрыг нь арилжааны хэлбэрээр буюу тийм төсөл сонгон шалгаруулах ийм хэлбэрээр биш төрийн байгууллагын нэр дээр газрыг нь олгоод, … шугам сүлжээгий нь төсвийн хөрөнгөөр татаж өгөөд, аймгуудад 20, 40 айлын орон сууц, Улаанбаатар хотод 160 айлын орон сууцны барилга баригдаж эхэлсэн нь энэнээс ихэнх нь ашиглалтанд орсон. Энэ барилгуудын м.кв-тын худалдан борлуулах үнэ харьцангуй хямд байсан. 550-650 мянган төгрөгний хооронд байсан.

Одоо энэ хөтөлбөрийн үр дүнд хэрэгжиж эхэлсэн тэр орон нутагт баригдаж байгаа энэ бондын хөрөнгөөр баригдаж байгаа зарим барилгуудын ажил энэ онд ч гэсэн үргэлжилж байж байгаа, явагдаж байгаа ийм байгаа.

Ц.Баярсайхан: -Одбаяр гишүүний асуултанд хариул. Дүгэржав.

Д.Дүгэржав: -Ажлын хэсгийн гишүүн Дүгэржав байна. Одбаяр гишүүний асуултанд хариулъя. Нэгдэх асуулт бол тэр 2.2-той холбоотой олон улсын гэрээ байгаа юм уу, яагаад ийм заалт оруулсан юм бэ гэсэн асуулт байгаа. Яг одоогоор бол үнэт цаасжуулах ажиллагаа болон Моргейжтэй холбоотой олон улсын гэрээ бол байхгүй байгаа. Ер нь маш олон Олон улсын байгууллагууд нэгдсэн хэм хэмжээ тогтоох чиглэл, стандарт тогтоох чиглэлд үйл ажиллагаа явуулж байгаа. Жишээлбэл, олон улсын үнэт цаасны хороодын холбоо бол яг үнэт цаасжуулахтай холбоотой нэгдсэн зарчмыг тодорхойлсон байдаг. Яг одоогоор Монгол Улс нэгдэн орсон олон улсын гэрээ байхгүй. Яваандаа гарч ирж болзошгүй юмаа гэж үзэж энэ 2.2 заалтыг бусад хуульд оруулдагтай ижлээр оруулсан байгаа.

Хоёр дахь асуулт нь 2.3 дээр тэр үнэт цаас гаргагчийг татан буулгахтай холбогдсон харилцааг энэ хуулиар зохицуулна гэж яагаад хийсэн бэ гэсэн асуулт тавигдаж байгаа. Хөрөнгөөр баталгаажсан үнэт цаас нь үндсэндээ 2 ангилагдаж байгаа энэ хуулиар. Барьцаат үнэт цаас, баталгаат үнэт цаас гээд. Энэ хуулийн 37 дугаар зүйлд барьцаат үнэт цаас гаргагч татан буулгахын санхүүгийн байдал хүндрэлд орохтой холбогдсон онцлог зохицуулалтыг оруулж өгөөд, 22 дугаар зүйлд нь тусгай зориулалттай компани маань өөрөө компанитай холбоотой өөрөөр хэлбэл баталгаат үнэт цаас гаргагч дампуурвал ямар онцгой арга хэмжээ авах вэ,  зохицуулагч байгууллага болон оролцогчид ямар арга хэмжээ авах вэ гэдгийг тодорхойлж өгсөн.

 Мөн татан буулгах тохиолдолд нэхэмжлэлийн шаардлагыг хангах дарааллыг энэ хуульдаа оруулж өгсөн байгаа. Үүнтэй уялдуулан Иргэний хууль болон Дампуурлын хуульд яг хөрөнгөөр баталгаажсан үнэт цаас гаргагчийн дампуурлын асуудал нь бол энэ хуулиар зохицуулахад чиглэгдсэн зохих өөрчлөлтүүдийг дагалдаж гарах хоёр хуульд зааж өгсөн байгаа. 

Батбаяр гишүүний дахин дахин асуугаад байгаа асуудал дээр бол энэ хуулийн 3.1.1. Одоо үнэт цаасны цаана нь баталгаа болоод байгаа хөрөнгө гэдгийг тодорхойлсон байгаа. Хөрөнгө гэдэг нь зээл, түрээс болон лизингийн гэрээ, зээлийн карт олгогчийн авлага, өрийн бичиг зэрэг мөнгөн урсгал бий болгох боломжтой санхүүгийн хэрэгслийг хөрөнгө гэнэ. Энэ хөрөнгө чинь өөрөө тэр үнэт цаасны ард дахь баталгаа юм. Өөрөөр хэлбэл барьцаанд би орон сууцаа тавьчихлаа, би бол банкинд 15 жилийн турш сар болгон 150 мянган төгрөгийг төлөх үүрэг хүлээнэ. Энэ өөрөө мөнгөн урсгал. Миний болон олон хүмүүсийн барьцааны гэрээнүүдийг нэгтгэж байгаад үнэт цаасжуулах ажиллагаа явагдах гээд байна шүү дээ. Энэ тохиолдолд миний хувьд бол ирээдүйд орж ирж байгаа мөнгөө тогтмол төлөөд л байгаад байх юм бол энэ өөрөө тэр үнэт цаасны баталгаа бөгөөд миний үндсэн үүрэг биелээд явна, миний барьцааны эрхэнд, миний өмчлөх эрхэнд халдахгүй юм байгаа юм. 

Тэгэхээр нөгөө ирээдүйд бий болж байгаа шаардах хэрэг буюу мөнгөн урсгалыг барьцаалж үнэт цаас гаргаж байгаа гэдэг агуулгаар нь ойлгох ёстой. Барьцааны харилцаа маань өмнө нь батлагдсан үл хөдлөх хөрөнгө барьцаалах тухай хуулиараа зохицуулагдаад явна. Энэ хууль дээр бол үнэт цаас гаргагч юм уу тэр хөрөнгөө шилжүүлж байгаа анхны үүрэг гүйцэтгүүлэгч гэж бид нар нэрлэхээр тохирсон байгаа. Анхны үүрэг гүйцэтгүүлэгчийн тодорхой эрхүүдийг бас зохих газруудад нь заагаад өгчихсөн байгаа учраас барьцааны эрх юм уу өмчлөх эрхэд шууд халдаж байна гэдэг утгаар нь ойлгож болохгүй юмаа гэсэн тайлбар хиймээр байна.

Ц.Баярсайхан: -Энхбаяр гишүүн.

Ж.Энхбаяр: -Болдбаатар аа, нэмэх ёстой шүү Одбаяр гишүүний асуултан дээр. Банк өөрөө яаж баталгаанд байгаа, мөн хамгийн чанаргүй зээлүүдээ барьцаалаад хоёр дахь улам томроод хөөс босчих вий гэдэг сая Одбаяр гишүүн асуугаад байна шүү дээ. Тэрэн дээр банк яаж хяналт тавьж байна гэж. Банк өнөөдөр Монголбанкны үүрэг нь өөрөө арилжааны банкуудаа хянах үүрэгтэй. Энэ ялангуяа үнэт цаасан дээр гаргаж байгаагаа бид банкны өөрийн хөрөнгө дээр хяналт тавьж байгаа, нээх актив дээр нь хяналт тавьж байгаа, нийт гаргаж байгаа зээлийн багц дээр нь хувь тохирч байгаа гээд өөрийн хөрөнгөтэй уялдуулаад тийм тавьж байгаа хяналтын юмнууд байгаа. Энийг Болдбаатар сайн тайлбарлаад өгөөч. Монголбанк яаж хянах юм бэ энэ үнэт цаас, ялангуяа банкууд гаргаж байгаа үнэт цаасны процедур дээр Монголбанк яаж хянах вэ гэдэг дээр.

Д.Болдбаатар: -Тэгэхээр энэ санхүүгийн бүтээгдэхүүнийг, санхүүгийн активын төлөвлөгөөг баталгаажсан үнэт цаас гаргах тохиолдолд өөрөө сул бүтээгдэхүүн ирвэл сайн байх нь хамгийн чухал асуудал байдаг. Тэгэхээр энэ утгаараа бол Монголбанк нийт олгож байгаа Моргейжийн одоо энэ орон сууцны ипотекийн зээлийн чанарыг тусгайлан зохицуулдаг ийм журмаар зохицуулж байгаа. Одоо Монголбанкнаас гаргаад банкны байгууллагууд зайлшгүй мөрдөх, банкны бус байгууллагууд үлгэр авч хэрэглэх ийм журам явж байгаа. Энэ журмын дагуу анх нь үүсэх гэж байгаа орон сууцны ипотекийн зээл нь өөрөө тодорхой шалгууруудыг хангасан байх ёстой. Илүү стандарт бүтээгдэхүүн байх ёстой гээд. Тэрнийх нь хэрэгжилт ямар байна вэ, тэр журамтайгаа тохирч байна уу гэдгийг Монголбанк хянаж байгаа. Энэ бол хамгийн эхний фронтын хамгаалалт нь.

Дараагаар нь энэ үнэт цаасжуулах процесс гэдэг маань угаасаа өнөөдөр энэ банкны тогтолцооны л одоо хийж чадахгүй зүйлийг л нөхөж байгаа зүйл л дээ. Энэ хэмжээгээр нь аваад үзэхээр зэрэг дараа дараачийн тийм боломжууд гарч ирж байгаа юм. Энэ хууль дотор байгаа нэг юм бол барьцаат үнэт цаас гээд байгаа. Энэ нь бол банк өөрөө үнэт цаас гаргах боломжийн тухай байгаа юм. Тэгэхээр банк өөрийнхөө актив дотор байж байгаа орон сууцны ипотекийн зээлүүдээс барьцаалаад зөвхөн тэр ипотекийн зээлээр төлөгдөх үнэт цаасыг татаж гаргах бололцоотой. Ийм үнэт цаас гаргах тохиолдолд бол тэр үнэт цаасныхаа журмыг Монголбанкаар баталгаажуулаад, тэр актив дээр үнэлгээ хийгээд, үнэт цаасаа гаргах болохоор тэр үнэт цаасаа Санхүүгийн зохицуулах хорооноос зөвшөөрөл аваад ингэж гаргана. Ингэснээрээ тухайн одоо нэг банкны орон сууцны ипотекийн зээлүүд дотроос тодорхой чанар сайтай гэдэг нь шигшигдэж тусгаарлагдаад, тэр нөгөө санхүүгийн тайлан тэнцэлд дотор нь тусгаарласан байх гээд тодорхойлолтон дээр нь байж байгаа. Тэгээд тусгаарлаад, тэгээд өөрөөр хэлбэл ерөнхий том багцаасаа арай илүү чанартайнууд нь тусгаарлагдаад, тэгээд тэр нь энэ барьцаат үнэт цаасны баталгаа болоод ингээд явах ёстой. 

Тэгээд банк дампуурсан тохиолдолд Банкны хууль дээр сая шинээр орсноор явахаар банк дампуурсан тохиолдолд энэ тусгаарласан … тэр үнэт цаас хоёр нь тэр нөгөө нийт дампуурлын үйл ажиллагаанаас салгагдаад, тусдаа одоо тэр тусгай зориулалтын компаний хэлбэрт ороод цаашаагаа ингээд үргэлжлээд явах ийм хамгаалагдсан хэлбэртэй. Өөрөөр хэлбэл хөрөнгө оруулагчдынх нь хөрөнгө нэлээн хамгаалагдсан ийм байдалтайгаар явах ёстой. Тэгэхээр ингэж давхар давхар хамгаалалтууд хийж байгаа болохоор сая гишүүдийн хэлээд байгаа тэр болгоомжлол бол харьцангуй хамгаалагдсан. Хэрвээ банк өөрөө тусгай зориулалтын компани байгуулаад бас барьцаат баталгаат үнэт цаас гаргаж болно. Энэ тохиолдолд банк нь охин компани байгуулахдаа Монголбанкнаас тусгайлан зөвшөөрөл авна. Тэр охин компани нь харилцагчийн хөрөнгийг цуглуулж олох гэсэн тэр ангиллаар явах байх. Тэгэхээр тэрэн дотор бол…

Ц.Баярсайхан: -Болдбаатар аа, жаахан товчхон.

Д.Болдбаатар: -Ийм давхар, бүх хуулиуд дээр нь Санхүүгийн зохицуулах хороо, Монголбанк давхар зөвшөөрөл олгох ийм нөхцөлүүд бол байж байгаа. Өөрийн хөрөнгийн хүрэлцээний хувьд угаасаа барьцаат үнэт цаас гаргасан тохиолдолд энэ нь банкны активыг өөрийг нь өсгөх ёстой. Байгаа активаа барьцаалаад үнэт цаас гаргаад, тэрэнтэй тэнцэх дүйцэх хэмжээний мөнгөн хөрөнгө тэр банкин дээр нэмэгдэнэ. Тэгэхээр тэр мөнгөн хөрөнгө нь цаашаа зээл олгох ёстой болно. Тэгэхээр өөрийн хөрөнгийн хүрэлцээ хангагдахгүй бол энэ процесс өөрөө хийгдэхгүй. Тэгэхээр банк бол өөрийн хөрөнгийн нэлээн запастай байж байж энэ юм хийгдэх учраас одоо эрсдэл даах чадвар нь хамгаалагдсан байгаа гэж ойлгож байна.

Ц.Баярсайхан: -Гончигдорж гишүүн асууя.

Р.Гончигдорж: -Баярлалаа. Ажлын хэсэг дээр нэг гаргасан саналтай холбогдуулаад. Энэ зээлдүүлэгч 18 дугаар зүйлийн 18.3.1-д солих нөхцөлтэйгээр хөрөнгө шилжүүлсэн бөгөөд гэж нэмэхээр оруулсан байна. 18.3.3-т үнэт цаасны танилцуулгад заасан бол гэж ингэж нэмэлт нөхцөлтэйгээр зээлдүүлэгчийн харилцаан дээр ийм нэмэлт нөхцөлүүд оруулж ирж л дээ. Тэгэхээр энийг цэвэр өөрийнх нь одоо энэ нэмэлт нөхцөлгүйгээр банкных нь өөрийнх нь хариуцлагад энэ асуудлыг нь авч тодорхойлохоор хууль санаачлагчийн анхны төсөлд байгаа юм. Ингэж заавал дээр нь энэ нэмэлт нөхцөл оруулах нь ямар шаардлагатай байгаа юм бэ? 

Ц.Баярсайхан: -Энхбаяр гишүүн. Өөр асуулт байгаа юу?

Р.Гончигдорж: -Энэ хоёрыг л асууя.

Ж.Энхбаяр: -Эхнийх дээр нь хариулаадахъя. Тэр 18.3.1 гэсэн заалт байгаа. Хөрөнгөний өмнө солих нөхцөлтэйгээр хөрөнгө шилжүүлсэн гэдгийг нэмдэгийн учир нь юу вэ гэвэл нөгөө бид нарын саяны Батбаяр гишүүний болгоомжлоод байсан, баталгаа нь юу байнаа гэдэг дээр л. Хэрвээ тэр багц үүсгээд, үнэт цаас гаргаад, тэр багцад орсон тэр зээлийн барьцаа нь, хөрөнгө нь ямар нэгэн эрсдэлд учирсан нөхцөлд үнэт цаас гаргагч тэр барьцаагаа сольж өгөх үүрэг хүлээж байгаа. Заавал сольж өгөх үүргийг гэрээндээ тусгаж өгөхөөр. Гэрээнд нь заавал сольж өгөх үүрэг хүлээнэ гэдгийг л үүрэгжүүлж өгч байгаа юм л даа. Нэгэнт гаргачихсан, Америкийн зах зээлийн нөгөө айхтар хөөсөн хагарал бол яг ийм баталгаа нь дутуу байсан. Нэгэнт үнэт цаас гаргачихсан бол тэр нь чанартай байна уу, чанаргүй байна уу гаргачихдаг. Эргэсэн хариуцлага нь их муу байсан бол манайх дээр анхны үнэт цаас гаргагч үнэт цаасны тэр санхүүгийн байгууллага нь өөрөө тэр багцаа сайжруулан солих үүрэг хүлээнэ гэж байгаа юм заавал. Өөрийнх нь зээл нь муудангуут чанартай зээлээсээ тэр багцыг шууд сольж өгөх үүрэгтэй буюу анхан шатан дээрээ тэр эрсдэл гаргахгүй гэдэг дээрээ л хаах үүднээс энийг нэмж оруулсан. Энэ дээр манайхан Болдбаатар нэмээдэхээч.

Р.Гончигдорж: -Анхны нөхцөл энэ солих нөхцөлтэйгээр хөрөнгө шилжүүлсэн, солих нөхцөлтэйгээр гэж хэлэгдээгүй бол сольж өгөхгүй гэсэн үг үү? Энэ чинь нөгөө талдаа харин наадах чинь сулруулаад байгаа юм биш үү?

Д.Болдбаатар: -Гончигдорж гишүүний асуултанд хариулъя. Энэ баталгаат үнэт цаасан дээр холбоотой асуудал л даа. Үнэт цаас бол процесс гэдэг маань нөгөө үнэт цаас.

Р.Гончигдорж: -Та нарын оруулж ирсэн төслөөс та нар ажлын хэсэг тиймээ. Ажлын хэсэг нэмж оруулаад байгаа асуудал дээр л асууж байгаа юм.

Д.Болдбаатар: -Тийм. Тэгэхээр нэгдүгээр асуудал нь одоо тэгж буцааж солино гэдгээ эхлээд тохирсон байх ёстой гэдэг энэ бол тэр америк маягийн юм биш илүү өөр тийм европ маягийн, ази маягийн ийм зохицуулалтууд энд нэмж тусгагдаж байгаа юм нэг талаас. Нөгөө талаас үнэт цаасжуулах процесс гэдэг бол өөрөө тухайн санхүүгийн байгууллагын тэмцлээс энэ үнэт цаасжуулсан активыг бүр зарах, өөрөөр хэлбэл зээлийг багцлан өөр этгээдэд бүр нэгмөсөн зарах тэр боломжийг бас олгох ёстой байгаа юм. Тэгэхээр энийг тэр тусгайлан ингэж зааж, тохирсон юмыг нь ингэж оруулж өгөөгүй тохиолдолд ерөөсөө л бүх үнэт цаасжуулах процесс маань заавал эргэж нөгөө зээл олгогч дээрээ буцаж буух ийм нөхцөлийг бий болгоод байгаа юм. 

Тэгэхээр үнэт цаасжуулах компани тэр орон сууцны санхүүжилтийн компани бид нар яриад байгаа. Тэр бол угаасаа энэ багцыг үзээд, хянаад, одоо ингээд зөв буруугий нь тогтоогоод ингээд авсан байгаа. Ингэчихээд одоо жишээ нь гадаад валютын эрсдлээ бид нар даанаа гээд авчихаад гадаад валютын эрсдэл нь өөрчлөгдөх ч юм уу, ийм тодорхой нөхцөл байдал өөрчлөгдөхөөр энэ чинь болохоо байчихлаа, буцаагаад ав гээд ингээд үүсгээд байх энэ нөхцөл нь нэгд бас алдагдаж байгаа юм. Дээрээс нь бид нэгэнт зарсан юм нь буцаж тэр зарсан компанидаа заавал эргэж буухаар хийчих юм бол нягтлан бодох бүртгэлийн хувьд энэ анх үүсгэсэн компанийхаа тэнцлээс хасах боломжгүй болж байгаа юм.

Тэгэхээр бид нарын үндсэндээ үнэт цаасжуулах процессын эдийн засагт нэмэр болох, нөгөө банкны дутуу байгааг гүйцээх, нэмж орон зай бий болгох тэр юм маань хумигдаж байгаа гэж үзэж байгаа учраас энийг нь энд тавьж өгөх нь зүйтэй. Орон сууц санхүүжилтийн компани гээд одоо тусгайлан тэр байгуулагдаж байгаа ТЗК-аар байгуулах компаниуд нь өөрөө бүгд тусгай зөвшөөрөл авдаг, хяналтын дор тийм байгууллага байж байгаа.

Р.Гончигдорж: -Энэ чинь тэгээд харин зээлдүүлэгчийнхээ байгаа үүргийг хөнгөлөөд, зээлдэгчийн эрх тал дээр нь хязгаарлалт хийж байгаа зүйл мөн биз дээ тэгвэл?

Ж.Энхбаяр: -Зээлдэгч биш хөрөнгө оруулагч нь.

Р.Гончигдорж: -Өөрөөр хэлбэл банкин дээрээ зөөллөөд, тэгээд тэнд зээлдэгч дээрээ хатуу нөхцөл тавиад, чи солих нөхцөлтэйгээр хөрөнгө шилжүүлсэн байх юм бол гэж банк өмнөөс нь хэлэх тийм л нөхцөлийг бий болгоод байгаа юм уу?

Д.Болдбаатар: -Солих нөхцөлтэйгээр гээд ингээд яасан тэр хязгаарласан нь болохоор зэрэг хөрөнгө оруулагчдад очих ёстой эрсдэл энэнээс болж нэмэгдэж байгаа. Үнэт цаасыг худалдаж авсан хүн дээр очиж байгаа эрсдэл нэмэгдэж байгаа нь үнэн. Тэгэхдээ. 

Р.Гончигдорж: -Тэр бодлого нь яагаад зайлшгүй шаардлагатай байгаа юм. Тийм бодлого заавал яагаад байж байгаа юм? Өнөөдөр бид нар юугий нь урамшуулах гэж байгаа юм. Дөнгөж шинэ хууль гараад, энэ дээр бид нар зээлдүүлэгчийг нь урамшуулах гэж байгаа юм уу? зээлдэгчийг нь урамшуулж эхлүүлэх гэж байгаа юм уу? Банк бол тогтсон систем. Энэ банкин дээр одоо энэ шинэ хуулийн дагуу шинэ харилцаа үүсэх гэж байгаа хүмүүсүүд, эхлэх гэж байгаа улсууд. Эхлэх гэж байгаа улсууд дээр нь үүргийг нь нэмээд, уулаасаа байсан банкууд дээр үүргийг нь хомслох ийм бодлого одоо зөв үү? Шинэ хууль хэрэгжүүлж эхлэх гэж байгаа, шинэ хууль гаргаж байгаа үед.

Д.Баярсайхан: -Энэ дээр нэг зүйл нэмээд хэлэхэд гадны зөвлөхүүд маань энэ хуулийг үзээд бас бид нар дотроо зөрчилтэй юм та нар хийчихсэн байна. Одоо энэ хуулийн төслийн 13.4.3 чинь яг энэнтэйгээ очиж уялдаж байгаа юм. Тийм учраас энэ үгийнх нь ард нь бөгөөд гэдэг үгтэй аваад оруулбал бас болох юм байнаа гэж бид нар үзсэн юм л даа. 13.4.3 дээр болохоор солих нөхцөлгүйгээр хийх бас тэр нөхцөлийг нь бас хийчихсэн байгаа. Хэрвээ тэр тохиолдолд гэх юм бол нөгөө үнэт цаас гаргагч нь өөрөө бас хариуцлага хүлээхээр бас тийм заалт байж байгаа юм. Тэгэхээр энэ хоёр чинь хоорондоо агуулгын хувьд зөрчилтэй байна. Тийм учраас солих нөхцөлгүйгээр хийсэн бөгөөд гэдэг үгийг нь бас оруулаад өгчих юм бол болох юмаа гэж. Ерөөсөө бас бид нар энд алдаа гаргасан юм байна гэж хараад энийг засч байгаа юм л даа өөрснөө.

Ц.Баярсайхан: -Цэнгэл гишүүн. Мөнх-Оргил.

Ц.Цэнгэл: -Энэ гол нь яах вэ өнөөдөр хөрөнгийн биржээр нэгдүгээрт, яахав энэ юу явуулах нь зүйтэй. Хоёрдугаарт, хамгийн гол нь энийг ямар үнээр барих юм, яаж?

Р.Гончигдорж: -Тэр 2 дахь руу нь, 8.3.3 дээр бас.

Ц.Мөнх-Оргил: -Гончигдорж гишүүний асуугаад байгаа асуултан дээр жаахан тогтож ярих хэрэгтэй юм шиг санагдаад байгаа юм. Тэгээд шаардлагатай бол хоёрдугаар хэлэлцүүлэг дээр энэ 13, 14-ийн заалтуудыг эргэж харах бололцоо олгооч ээ гэж ажлын хэсэгт тийм бололцоо олгооч ээ гэж Байнгын хорооноос хүсмээр байгаа юм. Энэ ерөөсөө хуулийн гол зарчмын асуудал бол эрсдлийг хаана, яаж тэнцүүлж байж хуваах вэ, яаж баланслуулах вэ, анх зээл олгож байгаа жишээ нь  Дорнод аймгийн Хаан банкны салбарын захирал хэн хэнд, ямар ямар зээл олговол тэр нөхөр зээлээ буцааж төлөх бололцоотой вэ, хэн нь төлөхгүй вэ гэдгийг хамгийн сайн мэдэж байгаа хүн тэр. Тэгээд Дорнод аймагт олгосон 50, 60 зээлийг бүгдийг нь багцлаад нэг болгоод Улаанбаатарт байгаа хөрөнгө оруулагчдад худалдчихаар Улаанбаатарт байгаа хөрөнгө оруулагч Дорнодын хэн төлбөр төлөх юм, хэн төлбөр төлөхгүй юм гэдгийг мэдэх ерөөсөө ямар ч арга байхгүй. Тэгээд л тэр хүн тэр бүх эрсдлийг даагаад л дуусна.

Анх зээл олгож байгаа банк мэдээж тэр эрсдлээс салахын хүсэл байгаа шүү дээ. Зээл олгочихсон, байшингаа борлуулчихсан, нөгөө зээлээ цааш нь хоёр дахь зах зээлдээ хөрөнгө оруулагчдаа үнэт цаас болгоод зарчихсан. Ингээд банкны эрсдэл дуусаа. Эрсдэл нь хоёр дахь зах зээл дээр үнэт цаас худалдаж авсан хөрөнгө оруулагч дээр илүү их хүчтэй очих гээд байна л даа. Энэ зөв юм уу, эсвэл хэн зээл олгох вэ, хэнд өгөхгүй вэ, хэн нь эргээд төлөгдөх найдвартай вэ гэдгийг мэддэг орон нутгийн анх энэ үүсгэсэн оржинатор гээд байгаа шүү дээ. Оргинатор, оржинатор гээд энэ органитор чинь хариуцлагаа хүлээгээд явж байх юм уу, энэ балансыг олох аягүй чухал байгаа юм.

Хуучин бол анх өргөн барьсан тогтолцоогоороо миний бодлоор монголын нөхцөлд илүү дөхөмтэй санал оруулсан юм шиг байгаа юм. Тэр нь юу вэ гэхээр манай энэ өргөн уудам  нутагтай, хүн амаа таньдаг газар тухайн орон нутагт зээл олгосон анхдагч зээл олгосон банк нь тодорхой хэмжээнд хариуцлага хүлээгээд явж байхгүй бол нөгөө хөрөнгө оруулагчаа том санхүүгийн тогтолцоонд оролцож байгаа, том тоглогчоо дампууруулаад татаад унагаачих юм бол энэ чинь санхүүгийнхээ системд илүү том цохилт өгөх гээд байна шүү дээ. Тухайн орон нутагт хоёр, гурван хүн байшингийнхаа, байрныхаа төлбөрийг төлөөгүйгээс болоод тэр банк хариуцлага хүлээх бол энэний үр дагавар хязгаарлагдмал. Тухайн орон нутагтаа, тухайн банкдаа л хязгаарлагдана. Тэр том банкны том системд оролцож байгаа хөрөнгө оруулагчдаа татаад унагаачих юм бол банкны салбартаа биш санхүүгийнхаа системд аюул учруулчих гээд байна шүү дээ. Ингээд энэ балансыг нь гаргаж өгөх хэрэгтэй байгаа юм. Ямар ч нөхцөлд анх зээл олгосон банк тодорхой хэмжээгээр хариуцлага хүлээж байх ёстой. 

Тэгэхгүй бол юу үүснэ гээч. Яадаг юм бэ 50-ийг багцлаад Улаанбаатарт байгаа хүнд өгчихнө, би Баянголд 60-ийг багцлаад л Хонконгод нэг нөхөрт зарчихна, тийм учраас ерөөсөө бушуухан бушуухан олон хүнд өгөх сонирхол үүсэх байхгүй юу. Маш олон хүнд өгнө. Тэр Мөнх-Оргил төлбөрөө төлөх чадвартай юу, чадваргүй юу, цалинтай юу, цалингүй юу хамаагүй болно шүү дээ. Яг л одоо саяын нөгөө Раш гишүүний яриад байгаа Америкийн санхүүгийн sibprime гэж crisis чинь эндээс л эхэлж байна шүү дээ. Яг тэрэнтэй адилхан жижиг хэмжээний тэгэхдээ Монголд илүү үр дагавартай байж магадгүй. Санхүүгийн хямралын эх үүсвэрийг бид нар энд магадгүй учраас энэ заалтыг хоёрдугаар хэлэлцүүлэг дээр дахиж хэлэлцэх шаардлагатай, эргэж ярья тэгэх үү. Ажлын хэсэг дээр ярья.

 Бусад асуудлуудаар бол мэргэжлийн зөвлөгөө авчихсан, хуулийн зохицуулалтууд нь байгаа, ойлгомжтой. Мэдээж хэрэгжүүлээд эхлэхээр энэ ипотектэйгээ уялдана, энэ хуультайгаа уялдана, янз янзын өөрчлөлтүүд зөндөө гарна, засварууд хурдан хурдан хийгдэх хэрэгтэй. Тэрэн дээр харин манай энэ Монголбанкныхан, Санхүүгийн зохицуулах хорооныхон, НИК-ийнхэн тэр дор нь бид нарт саналаа өгөөд дор дор нь зохицуулалтууд хийгээд байх хэрэгтэй.

Ц.Баярсайхан: -Мөнх-Оргил гишүүний гаргаж байгаа тэр саналууд бол чухал л даа. Тийм учраас нэгдүгээр хэлэлцүүлгийн үеэр бид нар чуулганы нэгдсэн хуралдаан дээр бас хэд хэдэн асуудлыг хөндөж ярих хэрэгтэй болж байгаа юм. Нэгдүгээрт, саяын асуудал. Хоёрдугаарт, тэр тусгай зориулалтын компаниуд тусгай зөвшөөрөлтэй байх уу, эсвэл одоо тодорхой хэмжээнд бүртгэлийн системтэй байх уу гэдгийг бас илүү тодорхой ярих ёстой байх. Гуравт нь, энэ санал хураалт явагдаад дуусна. Одоо ажлын хэсгээс гаргасан саналууд байгаа. Мөн найруулгын шинж чанартай саналууд байгаа. Үүнийг хуулиндаа суулгаад ирэхээр тодорхой асуудлууд хоёрдугаар хэлэлцүүлэг дээр бас нарийн гарна. 

Сая асуулт асуухад зарим гишүүд хуулийнхаа төслийг бүрэн танилцаагүй байна. Тийм учраас энэ саналууд гарсны дараагаар хоёрдугаар хэлэлцүүлгийн үед гишүүд их анхааралтай үзэх юм бол тодорхой өөр асуудлууд гарч болох юм. Тийм учраас хоёрдугаар хэлэлцүүлгээ нэлээд нягталж үзэх шаардлагатай гэж үзэж байгаа. Ажлын хэсгийнхэн бас энэ дээр сайн ажиллах хэрэгтэй байх. Цэнгэл гишүүн асуултаа асууя.

Ц.Цэнгэл: -Тэгэхээр яахав энэ үнэт цаасыг баталгаажуулах хөрөнгөөр барилга орон сууцтай болох асуудал нь нэг ёсны зүйтэй. Гэхдээ энэ дээр олон улсын яг ийм хөрөнгийн бирж дээр ер нь барилга байгууламж, ялангуяа АНУ энэнээс болж л хямрал эхэлсэн гэж ярьдаг. Сая ОХУ-д энэ хөрөнгийн бирж дээр барилгыг гаргах нь зүйтэй, гэхдээ барилгыг Хөрөнгийн биржээр гаргадаг ганцхан л юм ОХУ-ынхан Их Хурал дээрээ тавьж байна лээ. Юу вэ гэхээр барилгыг дунд, энэ чинь дундаж орлоготой иргэдийг л бүр барилгажуулах гол манай төрийн бодлогын эрхэм зорилго шүү дээ. ОХУ-д тийм дундаж орлоготой буюу ахмад дайчдад барих барилгын байгууллагыг м.кв-тыг нь тодорхой тоо хэлээд, 600 доллар байна, хэрвээ энэнээс илүү гарах юм бол тухайн барилгын компанийг татан буулгаж, лицензийг нь хурааж, өөр компаниуд бас тэр үнэтэй, харш барьдаг компаниуд нь тусдаа байна гэсэн иймэрхүү зааглал гаргаж байгаа юм шиг байна лээ. 

Манай хувьд энэ Хөрөнгийн биржээр ингээд дундаж орлоготой компаниуд, барилга байшин худалдаж авлаа гэхэд тэрний үнийн индекс гэдэг юм уу, үнийг яаж барих юм бэ. Дундаж орлоготой юм чинь зах зээлээ дагаад л өнөөдөр барилгын материалын үнэ өсчихлөө, өсчихсөн юм чинь одоо нөгөө үнэ нь ингээд хөөрөгдөөд явчихвал энэ чинь цалин нэмэгдэхгүй учраас эргээд ард иргэдийгээ өрөнд оруулах ийм алхам болох юм биш байгаа даа. Энэ дээр ер нь бодсон, санасан юм байна уу, ийм нэг асуулт байгаа юм.

Ж.Энхбаяр: -Хариулъя. Эхлээд Цэнгэл гишүүний тэр барилгын үнэ яагаад барилга ийм үнэтэй байгаад байгаа юм бэ, яагаад олон хүн барилгад хамрагдаж чадахгүй байна гэдэг нь өөрөө манай асуудал. Одоо бидний байгуулсан орон сууцны санхүүжилтийн корпораци буюу төрийн байгууллагад бид нэг эх үүсвэр гаргаад өгчихсөн. Энэ эх үүсвэр нь өөрөө үйл ажиллагаа явуулаад, цацаад ингээд дуусчихсан. Тэр мөнгө зарцуулаад дуусчихсан. Ахиад эх үүсвэр, төсөв болон бусад эх үүсвэр бид нар өгөөгүй. Тэгээд нэгэнт бий болчихсон энэ байгууллагыг дахин зах зээлийн эргэлтэнд оруулах, өөрөө  нэгэнт байгаа хөрөнгөө дахин эргэлтэнд оруулах бололцоог нээх үүднээс л энэ хууль гараад байгаа юм шүү дээ.

Одоо энэ хууль гараад өгөх юм бол манай барилгын компани маань, байгууллага маань, санхүүгийн корпораци маань өөрөө нийт барилгад оруулсан хөрөнгөө үнэлээд л, үнэт цаас гаргаад л, ахиж мөнгө татаж аваад л, ахиад л барилга бариад байх бололцоотой. Ийм л харилцааг өргөжүүлээд, дэмжээд өгөх юм бол энэ барилгын салбар дахь мөнгө. Энэ хуулийн гол зорилго бол эдийн засаг буюу тэр барилгын салбарт мөнгө олж өгөх гээд байгаа юм шүү дээ. Тэр зорилгоор. Тэрнээс одоо шууд барилга үнэтэй, хямдхан байх асуудал энэ хуулийн зорилго бид нарт хамаагүй. Бид нар яг гүйцэтгэж байгаа байгууллагуудад эх үүсвэр олж өгөх хэрэгтэй. Банкуудад мөнгө олж өгнө, орон сууцны корпорацууд мөнгө олж өгнө. Тэгснээрээ Монгол дахь зээлийн энэ санхүүгийн эх үүсвэрийн өртөг нь хямдарна гэдэг зорилгоор явж байгаа ажил.

Түрүүний тэр Мөнх-Оргил гишүүний хэлээд байдаг тайлбар бас л буруу хийчихлээ л дээ. Энэ нэг банк нь гаргасан зээлээ барьцаалаад, үнэт цаас гаргахдаа энэ адилхан бараа байхгүй юу. Бараа, юм үйлдвэрлээд л, хувцас оёод зарж байгаатай адилхан. Хэрвээ банк тэрийгээ чанаргүй муу оёх юм бол хэн ч авахгүй. Тэрийг ав гэж хүнийг хүчээр шахахгүй. Цэвэр бизнесийн харилцаа. Үнэхээр тэр банк өөрөө чанартай зээлийн багцаа өгчихсөн, нэр хүнд сайтай бол хөндлөнгийн үнэлгээний байгууллагууд одоо манай тэр рейтинг тогтоодог шүү дээ. Монгол Улс л тэр рейтинг тогтоогоод байна шүү дээ дэлхийн хэмжээнд. Монголын бүх банкууд, дэлхийн бүх банкууд рейтинг тогтоодог. Тэрэн шиг одоо тэр Хаан банкны зээлийн багцад нь үнэлгээний компани рейтинг тогтоогоод эдний одоо энэ үнэт цаас гаргахыг санал болгож байгаа 5 тэрбум төгрөгний үнэт цаас нь  А зэрэглэлд байна гээд л нэг хөндлөнгийн байгууллага үнэлчих юм бол тэрийг нь үнэлээд л хөрөнгө оруулагч тийш нь мөнгөөр худалдан авч мөнгөө хийж байгаа юм. 

Тэрнээс тэр зээлээ Дорждоо өгнө гэсэн байна уу, Батаадаа өгсөн байна уу, хөрөнгө оруулагч буюу худалдан авагчдад ердөө хамаагүй харилцаа байхгүй юу. Цэвэр бизнесийн. Хувьцаа авдагтай адилхан л тэр бүтээгдэхүүнийг л хөрөнгө оруулагч илүүдэл мөнгөө буюу өнөөдөр манайд яагаад байна вэ гэвэл зөвхөн арилжааны банкинд мөнгөө хадгалдаг ийм л гаралтай. Банкууд нь өндөр хүүгээр татаад авчихсан, өндөр хүүтэй мөнгөө буцаагаад бизнес хийдэг, тэр нь өндөр хүүтэй болохоор үйлдвэрлэл хөгждөггүй, гэтэл тэр эх үүсвэр мөнгийг бид энэ үнэт цаас руу татах гээд байгаа байхгүй юу. Тэгэхээр тэрнээс болоод эрсдэл учирчих юм шиг, тэрнээс болоод хүндрэл гарах гэдэг тайлбар ердөө биш. Энэ цэвэр бизнесийн эрх чөлөөг л нээж өгч байгаа хууль. Авна уу, байна уу тэр өөрийнх нь асуудал шүү дээ, тэр байгууллагын асуудал. Хөрөнгө оруулагчийн л асуудал байхгүй юу даа.

Р.Гончигдорж: -Сүүлийнх бол тэр эрсдлийг нь яаж хуваах вэ гэдэг асуудал ярьж суусан. Саяны таны тайлбар дээр бол бас хамаагүй шүү дээ. 

Ж.Энхбаяр: -Үнэт цаасан дотроо хоёр үнэт цаас байгаа. Энэ баталгаат үнэт цаастай холбоотой асуудал шүү дээ.

Ц.Баярсайхан: -Ажлын хэсэг.

З.Энхболд: -Би ажлын хэсгийн гишүүний хувьд бас нэг жаахан тайлбар хийх хэрэгтэй юм шиг байна. Энхбаяр гишүүний яриад байгаа зах зээл бүгдийг зохицуулна гэдэг юм энэ зах зээл нь хөгжсөн Америкт бас болсонгүй л дээ. Мөнх-Оргил гишүүний яриад байгаа юм тэр юм. Америкууд анх энэ Моргейжийн хоёр дахь зах зээлээ бодож олгохдоо зах зээл бүгдийг зохицуулна, хөрөнгө оруулагч бол тийм муу чанар муутай зээлийн багцыг худалдаж авахгүй байх гэж бодож системээ хийсэн л дээ. Тэгээд үр дүнд нь бол шал эсрэгээр гарсан. Америкийн subprime моргейжийн хамгийн гол алдаа нь банкнууд юу ч хамаагүй багцлаад зараад, тэрнээс нь баахан үүсмэл үнэт цаас деривативүүд үүсээд, бид нар бол деривативүүдийг зөвшөөрөхгүй байгаа шүү дээ. Энэ одоогийн шатандаа. Ингээд хэтэрхий их шуналдаа хөтлөгдсөн банкнуудын харгайгаар Моргейжийнхээ сарын төлбөрийг хийх чадваргүй олон хүнд зээл өгөөд эхэлсэн. 

Нөгөө төлбөрөө хийж чадах хүмүүс нь бүгдээрээ зээл аваад дууссаны дараа банкнууд их орлого олох, банкнууд юунаас орлого олдог байсан бэ гэхээр зээлийг анх өгөх явцдаа авдаг хураамжнуудаасаа маш их орлого олдог байсан болохоор хураамжны хойноос хэтэрхий хөөцөлдөөд, чанаргүй зээл үүсгээд, чанаргүй зээл нь эхний хэдэн жилдээ 5 жилдээ, 6 жилдээ мэдэгдэхгүй яваад байсны гол учир нь Америкийн үл хөдлөх хөрөнгийн үнэ үргэлжийн өсөлттэй байсан. Одоо Клинтоноос хойш 10 жилийн турш үргэлжийн өсөлттэй байсан учраас төлбөрөө төлж чадахгүй хүнд асуудал үүсэхгүй яваад байсан юм билээ. Яагаад вэ гэвэл байшингийнх нь үнэ үргэлж өсөөд байдаг учраас зараад дараагийнхийгаа аваад л ингээд спугилитивный                    наймаанууд хийх боломж гараад байсан учраас. 

Тийм учраас одоо бид анхан шатны моргейж гаргагч банкнуудын хариуцлагыг яаж оруулах талаар хоёрдугаар хэлэлцүүлэг дээр ихээхэн нээлттэй ярихгүй бол тийм аюул байгаад байгаа. Одоогийн бид нарын оруулчихаад байгаа заалтаар энийг бүрмөсөн хаачихсан гэж бас бодохгүй байгаа юм. Тийм учраас л дахиж ярилцах хэрэгтэй байна гэдэг нь тэр юм. 

Ц.Баярсайхан: -Дэгийн хуулийн дагуу гишүүд асуулт асууж, хариулт авлаа. Одоо ажлын хэсгийн гишүүдээс болон гишүүдээс тусгайлан өгсөн саналын дагуу санал хураалт явуулна. Санал хураалтын томъёоллыг та бүхэнд тараасан байгаа. Эндээс уншаад явъя.  

1 дүгээр санал хураалт. Төслийн 3 дугаар зүйлийн 3.1 дэх хэсэгт дараахь агуулга бүхий заалт нэмэх:

Худалдагч гэж анхны үүрэг гүйцэтгэгчээс шууд буюу шууд бусаар хөрөнгө шилжүүлэн авч, тусгай зориулалтын компанид худалдаж байгаа анхны үүрэг гүйцэтгэгчээс бусад иргэн, хуулийн этгээдийг хэлнэ. Энэ саналыг дэмжиж байгаа томъёоллоор санал хураалт явж байна. Дэмжиж байгаа гишүүд гараа өргөе. Гишүүд санал хураалтандаа идэвхтэй оролцоорой. 27-22. Дэмжигдэж байна.


 2 дахь санал. Төслийн Тусгай зориулалтын компанийн оноосон нэр нь түүний үүсгэн байгуулагчийн болон бусад хуулийн этгээдийн оноосон нэртэй ижил байхыг хориглоно гэсэн 12 дугаар зүйлийн 12.7 дахь хэсгийг хасах. Энэ саналыг дэмжиж байгаа гишүүд гараа өргөе. Бүгд дэмжиж байна даа. За дэмжигдэж байна. 27-26.  Баярлалаа.

 3 дахь санал. Төслийн 12 дугаар зүйлийн 12.9 дэх хэсэгт санхүүгийн тайланд тавигдах шаардлагыг гэснийг санхүүгийн тайланд тавигдах шаардлага болон удирдлага, зохион байгуулалтын бүтэц, түүний эрх хэмжээг тогтоосон журмыг гэж өөрчлөх. Энэ саналыг дэмжиж байгаа гишүүд гараа өргөе. 27-26.

 4 дэх санал.Төслийн 13 дугаар зүйлийн 13.4 дэх хэсгийн эхний өгүүлбэрийг дараахь байдлаар өөрчлөн найруулах:

13.4. Дараахь тохиолдолд хөрөнгө оруулагч болон тусгай зориулалтын компанитай гэрээ байгуулсан гуравдагч этгээдээс бусад этгээд баталгаат үнэт цаасаар хүлээсэн төлбөрийн үүрэг бүрэн төлөгдөж дуусах хүртэл хугацаанд тусгай зориулалтын компанийн хөрөнгөтэй холбоотой шаардлага гаргах эрхгүй гэсэн байна. Энэ саналыг дэмжиж байгаа гишүүд гараа өргөе. 26-23.

 5 дахь санал. Төслийн 13 дугаар зүйлийн 13.4.1 дэх хэсгийн худалдсан гэснийг худалдан авсан гэж өөрчлөх. Дэмжиж байгаа гишүүд гараа өргөе. 26-24.

 
6 дахь санал. Төслийн энэ хуулийн 13.4-т заасан аливаа этгээд нь баталгаат үнэт цаасаар хүлээсэн төлбөрийн үүрэг бүрэн төлөгдөж дуусах хүртэл тусгай зориулалтын компанийн хөрөнгөтэй холбоотой шаардлага гаргах эрхгүй гэсэн 13 дугаар зүйлийн 13.5 дахь хэсгийг хасах. Дэмжиж байгаа гишүүд гараа өргөе. 26-25.

 
7 дахь санал. Төслийн 18 дугаар зүйлийн 18.3.1 дэх заалтын хөрөнгө нь гэсний өмнө солих нөхцөлтэйгээр хөрөнгө шилжүүлсэн бөгөөд гэж нэмэх. Энэ саналыг дэмжиж байгаа гишүүд гараа өргөе.


Ж.Энхбаяр: -Баярсайхан даргаа. Саяны маргаан гараад байгаа заалт энэ шүү дээ. Энийг жаахан яах уу.


Ц.Баярсайхан: -Яахав энийг хоёрдугаар хэлэлцүүлэг хийх явцад ер нь тодорхой ярьчихъя. 26-24.

8 дахь санал. Төслийн 18 дугаар зүйлийн 18.3.3 дахь заалтын хөрөнгийн багцад байгаа гэсний өмнө Үнэт цаасны танилцуулгад заасан бол гэж нэмэх. Энэ саналыг дэмжиж байгаа гишүүд гараа өргөе. 26-24. Баярлалаа. 

9 дэх санал. Төслийн 22 дугаар зүйлийн 22.1.2 дахь хэсгийн заалтын зээлдүүлэгч эргүүлэн гэснийг анхны үүрэг гүйцэтгүүлэгч, худалдагч, үүсгэн байгуулагч буцаан гэж өөрчлөх. Энэ саналыг дэмжиж байгаа гишүүд гараа өргөе. 26-24. Дэмжигдэж байна.

 10 дахь санал. Төслийн 29 дүгээр зүйлийн 29.1 дэх хэсгийн орон сууцны зээлийн барьцаанаас үүссэн гэснийг орон сууцны зээл болон барьцаанаас үүссэн гэж өөрчлөх. Энэ саналыг дэмжиж байгаа гишүүд гараа өргөе. 26-24.

 11 дэх санал. Төслийн 29 дүгээр зүйлийн 29.3 дахь хэсгийн эд хөрөнгө барьцаалсан зээл нь гэснийг эд хөрөнгийн барьцааны эрх нь гэж өөрчлөх. Энэ саналыг дэмжиж байгаа гишүүд гараа өргөе. 26-22.

 
12 дахь санал. Хуулийг дагаж мөрөх хугацааны талаар байна. Энэ хуулийг  2011 оны 01 дүгээр сарын 01-ний өдрөөс эхлэн дагаж мөрдөе гэсэн байна. 

Энийг яах вэ хоёрдугаар хэлэлцүүлгийн үедээ ярья. Хамгийн гол нь Засгийн газар бас энэ дээр тодорхой саналаа хэлэх байх. Хуулийн төсөл өргөн барихдаа бол хуулийн хугацаа байхгүй байсан юм байна гэж ойлгож байна. Тийм үү.

Ц.Баярсайхан: -Хөрөнгөөр баталгаажсан үнэт цаасны тухай хуулийн төсөлтэй холбогдуулан нэмэлт, өөрчлөлт орж байгаа хуулиудын төслийн талаархи саналын томъёолол байна. 

 1.Дампуурлын тухай хуульд нэмэлт оруулах тухай хуулийн төслийн 1 дүгээр зүйлийн хөрөнгө оруулалтын сангаас гэснийг хасах. Энэ саналыг дэмжиж байгаа гишүүд гараа өргөе. 26-22.

 
2 дахь санал. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн 1 дүгээр зүйлд 15.3.8.хөрөнгө итгэмжлэн удирдах гэж нэмэх. Энэ саналыг дэмжиж байгаа гишүүд гараа өргөе. 26-24.

 
3 дахь санал. Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн 1 дүгээр зүйлийн үнэт цаасны төлбөр гэсний дараа болон хүүгийн төлбөр гэж нэмэх. Энэ саналыг дэмжиж байгаа гишүүд гараа өргөе. 26-24.

  
Хэрвээ хоёрдугаар хэлэлцүүлэг дээр ярих хэсэг дээр оръё гэвэл чуулганы нэгдсэн хуралдаан дээр хэлэлцсэн нь дээр байх аа.


Ц.Мөнх-Оргил: -Харин хоёрдугаар хэлэлцүүлэгт оруулахын тулд аль нэгэн ямар нэгэн байдлаар л ойлгомжтой болгохгүй бол энэ Аж ахуйн үйл ажиллагааны тусгай зөвшөөрлийн тухай хуульд 15.3.8-д бид нар хөрөнгө итгэмжлэн удирдах гээд тусгай зөвшөөрөлтэй болгож байгаа шүү дээ. Тэгэхээр бүх төрлийн хөрөнгө итгэмжлэн удирдах гэдэг утгаараа биш шүү гэдгийг тодотгохгүй бол энэ чинь нөгөө үнэт цаасаар баталгаажсан, одоо үл хөдлөх хөрөнгөөр баталгаажсан ч байдаг юм уу, эд хөрөнгөөр баталгаажсан үнэт цаасны компанийг ч байдаг юм уу, итгэмжлэн удирдах асуудал чинь тусдаа. Энэ бол үнэт цаасны тусгай зөвшөөрөлтэйгээ явна. Тэрнээс өөр жирийн иргэн хүн ямар хамаагүй эд хөрөнгөө итгэмжлэн удирдах гэрээ байгуулахад тусгай зөвшөөрөлтэй болчих гэж байгаа юм шиг ийм логикийн алдаа гарчих гээд байгаа учраас энийг тодотгол хийж хоёрдугаар хэлэлцүүлэг дээр танилцуулга…


Ц.Баярсайхан: -Мөнх-Оргил гишүүний саяын санал, түрүүн би бас хэлсэн. Ер нь энэ тусгай зөвшөөрөлтэй холбоотой хууль болгон дээр тусгай зөвшөөрөл гэж гарч байгаа. Тэгээд төрийн байгууллага төрийн нэрийн өмнөөс тусгай зөвшөөрөл олгосон, энэ тусгай зөвшөөрөл олгосноос үүдэгдээд иргэд, аж ахуйн нэгж байгууллагын хооронд аливаа асуудал үүсэхээр зэрэг төр буруутай болж хувирдаг. Тийм учраас зарим үйл ажиллагаан дээр энэ тусгай зөвшөөрөл биш бүртгэлийн систем рүүгээ шилждэг юм уу, хаана нь тусгай зөвшөөрөл авах ёстой, хаана нь бүртгэх ёстой юм бэ гэдгийг нарийн зааглаж ялгаж өгөхгүй бол дээр нь энэ хариуцлагын тогтолцоогий нь бас энэ хуулинд оруулж өгөх хэрэгтэй. Тэгэхгүй бол зүгээр нэг тусгай зөвшөөрөл олгочихоод тэр тусгай зөвшөөрлийнх нь дагуу үйл ажиллагаа явуулаад иргэдэд, байгууллагуудад хохирол учрахаар зэрэг л төрийн байгууллага буруутай, төр хариуцна гээд л тэгээд бүх юм нь Их Хурал, Засгийн газар руу чихдэгийг өөрчлөх хэрэгтэй. Энийг манай Хууль зүй, дотоод хэргийн яам бас анхаарах ёстой байх. 


Энэ Хөрөнгөөр баталгаажсан үнэт цаасны тухай хуулийн төслийн талаархи ажлын хэсгийн найруулгын саналууд байна л даа. Найруулгын саналуудыг бүгдийг нь унших уу, та бүхэнд тараагдсан тиймээ. Энэ найруулгын саналуудыг дэмжье гэсэн томъёоллоор 18 санал байна. 

Санхүүгийн зохицуулах хорооны эрх зүйн байдлын тухай хууль дээр нэмэлт, өөрчлөлт оруулах тухай хууль дээр бас нэг найруулгын шинж чанар байна. Энийг зарчмын хувьд дэмжээд хоёрдугаар хэлэлцүүлгийн үед найруулгаар тодотгоод өгнө. Энэ дээр гишүүд анхаарлаа тавья. Ингээд ерөнхийдөө дэмжиж байгаа томъёоллоор санал хураалт явуулчихъя. 25-21. За дэмжигдлээ.


Түрүүн би танилцуулсан. Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийг хоёр Байнгын хорооны хамтарсан хуралдаанаар хэлэлцсэн анхны хэлэлцүүлгээ Төсвийн байнгын хороонд хүргүүлнэ. Тэгээд Төсвийн байнгын хороо үндсэн Байнгын хорооны хувьд чуулганы нэгдсэн хуралдаанд санал оруулах ёстой байх.


Хоёрт нь энэ Хөрөнгөөр баталгаажсан үнэт цаасны тухай хуулийг дагалдаад Банкны тухай хуульд нэмэлт оруулах тухай ийм хууль орж ирсэн. Та бүхэн бүгдээрээ мэдэж байгаа. Банкны хуулийн шинэчилсэн найруулгыг батлахдаа энэ хуулийн нэмэлт үндсэндээ ороод батлагдчихсан. Тийм учраас хуулийн төсөл буцаах тухай Их Хурлын тогтоолыг та бүхэнд танилцуулъя.


Засгийн газраас энэ 2009 оны 5 сарын 4-ний өдөр Их Хуралд өргөн мэдүүлсэн Банкны тухай хуульд нэмэлт оруулах тухай хуулийн төслийг хэлэлцэх шаардлагагүй гэж үзсэн тул хууль санаачлагчид буцаасугай гэсэн байгаа юм. Энэ саналыг дэмжиж байгаа гишүүд гараа өргөе. 25-23.

 
Хөрөнгөөр баталгаажсан үнэт цаасны тухай хуулийн төсөл, холбогдох хуулиудын төслийн эхний хэлэлцүүлгийг явууллаа. Чуулганы нэгдсэн хуралдаанд Энхбаяр гишүүн илтгэнэ. За Гончигдорж гишүүн.


Р.Гончигдорж: -Би яг одоо Эдийн засгийн байнгын хороо, Хууль зүйн байнгын хороо хоёрыг хуралдаж байгаа үед энэ өмнө гаргасан Концессийн хуулин дээр их том маргааны байдал үүсчихээд байгаа юм. Энийг 2 хорооны удирдлага авч хэлэлцээд, энийг яримаар. Энд жишээлэх юм бол хуулийн зорилго дотроо төрийн болон орон нутгийн өөрийн өмчийн гээд явчихсан. Энэ нь орон нутгийн өөрийн өмч гэдэг орон нутгийн нийтийн өмч, өөрийн өмчийн ойлголтоор юм уу, эсвэл төрийн орон нутгийн өмч, дээр нь өөрийн өмчийн эд хөрөнгө буюу гуравдагч этгээдийн хөрөнгийн тухай асуудал. Концессийн тодорхойлолтондоо бас ингээд явчихсан. 

Яг энийг орон нутгийн өөрийн өмч гэж ойлгох юм бол ерөөсөө хувь хүн жишээлэх юм бол энэний 4 дүгээр зүйлийн дагуу барих, ашиглах, шилжүүлэх гэдгийг ерөөсөө төрийн юм уу орон нутгийн өмчөөр л энэ үйл ажиллагаа явуулна гэж ойлгогдоод байгаа байхгүй юу.  Гэтэл энэ чинь бид нар ойлгохдоо тухайн этгээд өөрийн хөрөнгөө гаргаад, өөрийн хөрөнгөөрөө бариад, тэгээд ашиглаад, тэгээд төрийн өмчид шилжүүлэх тухай ойлголтоор бид нар энийг чинь ярьж байгаа шүү дээ. Яг ийм будлиан гарчихаад, хэрэв тэрнийг зөвхөн хоёр өмч, төрийн өмч, орон нутгийн өөрийн өмч гэсэн хоёрхон өмчийн ойлголтоор байх юм бол энэ 4 дүгээр зүйл, 4.1 ерөөсөө хэрэггүй болчихоод байгаа юм. Энэ ямар ч үйл ажиллагаа явагдахгүй. 

Тийм учраас энэ дээр манай хоёр хороо гаргаад, энэ бол 3 төрлийн өмч ярьж байгаа. Төрийн өмч байж болно, орон нутгийн өмч байж болно. Тэгэхдээ нийтийн өмч нь болохгүй гэдгийг заачихсан. Тэгээд өөрийн өмчөөрөө. Ийм болчихоод өнөөдөр жишээлэх юм бол концессоор нэг жижиг дэд бүтэц бий болгоё гэхэд өөрийн хөрөнгөөр бий болгоод, тэрнийгээ эзэмшиж байгаад, ашиглаж байгаад тэгээд тэр өмч рүү дараа нь шилжүүлье гэдэг ойлголт өнөөдөр ерөөсөө энэ хуулиар алга. Монголын концесст бол ерөөсөө төрийн орон нутгийн өмчин дээр бий болгосон хөрөнгөн дээр нь концесс үүсдэг юм байна. Тэрнээс өөрөө концессийн төрөл зүйлийг үүсгээд ингээд саяны ярьсан барих, ашиглах, шилжүүлэх, барих шилжүүлэх, барих өмчлөх ашиглах, барих өмчлөх ашиглан шилжүүлэх, түрээслэх, шилжүүлэх ийм концессууд өөрийн өмчин дээрээ хийж болдоггүй юм байна гэсэн ойлголт ерөөсөө бий болоод байна. Энийг яахгүй бол энэ концессийн хууль чинь ерөөсөө ашиглалтанд орохгүй нь ээ.

Дээд шүүхэд хүсэлт гаргаж, тайлбар өгөхдөө энэ 3 төрлийн өмчин дээр концессийн эд хөрөнгө зүйлүүд бий болоод ингээд явнаа гэж хэлэх юм бол энийг нэг анхаараадахаач гэж. Яг энэ бүрэлдэхүүнд одоо ховор тохиолдол бүрэлдэхүүн гэж ойлгож байна энэ хуулийн хувьд.

Ц.Баярсайхан: -Гончигдорж гишүүний саяын асуудлыг бас хоёр Байнгын хорооны хамтарсан ажлын хэсэг ажиллаж байсан. Тэгээд ажлын хэсэг анхааралдаа аваад судлах.

Ц.Мөнх-Оргил: -Үгүй ээ, шууд тайлбар өгчихье.

Ц.Баярсайхан: -За хариулт.

Ц.Мөнх-Оргил: -Гончигдорж гишүүн ээ, төрийн өмч, орон нутгийн өмч тэгээд өөрийн өмч гэсэн 3 төрлийн өмч байхгүй ээ. Төрийн өмч чинь өөрөө нийтийн зориулалтын өмч, төрийн өөрийн өмч гэж 2 хуваагдаж байгаа байхгүй юу.

Р.Гончигдорж: -Харин би тэрүүгээр ингэж ойлгож. Тэгвэл энэ ойлгосон хүрээн дээр жишээлэх юм бол 4 дүгээр зүйлийн…

Ц.Мөнх-Оргил: -Орон нутгийн өмч чинь бас нийтийн зориулалтын өмч, төрийн орон нутгийн өөрийн өмч гэж. Тэгээд төрийн өөрийн өмч, орон нутгийн өөрийн өмчөөр л концессийн зүйл бий болж байгаа байхгүй юу. Өөр юмаар бол концессийн зүйл бий болохгүй.

Р.Гончигдорж: -Тэгвэл одоо жишээлэх юм бол дэд бүтэц дээр нэг хөрөнгө оруулагч өөрөө дэд бүтцийг нь бий болгоод, тэр дэд бүтцээ бариад, тэгээд тэрнийгээ одоо ашиглаад, тэгээд тодорхой нөхцөлийн дараа тэр орон нутгийн өмчид шилжүүлэх энэ ойлголт чинь одоо яаж ойлгогдох юм?

Ц.Мөнх-Оргил: -Наадах дотор чинь маш ойлгомжтой тэр заалт чинь байж байгаа шүү дээ. Бариад орон нутагтаа шилжүүлнэ, бариад төрдөө шилжүүлнэ, тэр утгаараа л явж байгаа байхгүй юу. Тэрнээс биш би өөрийнхөө, миний Мөнх-Оргилын өөрийн өмчийг би концессийн зүйл болгоно гэсэн ойлголт наана чинь байхгүй шүү дээ Гончигдорж гишүүн ээ.

Р.Гончигдорж: -Би өөрөө хөрөнгө оруулаад, хөрөнгө оруулалт хийгээд, энэ замыг чинь барьчихна шүү дээ. Тийм.

Ц.Мөнх-Оргил: -Барьчихна. Тэгээд та орон нутагтаа юм уу төрдөө шилжүүлнэ шүү дээ. Гэрээнийхээ дагуу.

Р.Гончигдорж: -Гэрээг би шилжүүлнэ. Тэгээд та нар тэр нэг 2 тодорхойлолтоо унш даа. Тэрнийг хараарай. Одоо энийг бол яг нэг утгатайгаа ерөөсөө ойлгохгүй байгаа шүү дээ. 

Ц.Мөнх-Оргил: -Үгүй ээ, гэрээгээрээ шууд шилжүүлж болно, барьчихаад шилжүүлж болно, барих шилжүүлэх гэж байгаа. Барьчихаад ашиглаад шилжүүлж болно, барьчихаад өмчлөөд ашиглаж байж шилжүүлж болно.

Р.Гончигдорж: - Түрээслээд шилжүүлж болно.

Ц.Мөнх-Оргил: -Түрээслээд шилжүүлж болно. Бүх бололцоонууд нь байгаа байхгүй юу.

Ц.Баярсайхан: -За ингээд Гончигдорж гишүүний саяын асуултыг бид нар бас хоорондоо нэг уулзаж ярилцъя. Ерөнхийдөө бол концессийн зүйл гэдгийг чинь зүгээр нэг хүн тэнд юм барьчихаад шилжүүлнэ гэж ойлголт байхгүй шүү дээ. Төрийн өмчийн хороо, орон нутагт бол иргэдийн хуралд тэр Концессийн зүйлийг нь зарлаж, тэр зүйл дээр нь оролцох юмнууд бол хуульчлагдсан байгаа шүү дээ. Тэгээд Мөнх-Оргил гишүүн нэг уулзалдаад та нар нэг учир зүйгээ олоодох оо.

 Ингээд хамтарсан Байнгын хороодын хуралдаан хэлэлцэх асуудлаа хэлэлцэж дууслаа. Хуралдаан дуусч байна. 

 Хамтарсан хуралдаан 11 цаг 20 минутад өндөрлөв. 
Соронзон хальснаас буулгасан:

Хуралдааны тэмдэглэл хөтлөгч

